
1. ᐱᒋᐊᕈᑎᖓ 

 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐃᒻᒥᒃᑰᖅᑐᒥ ᐊᓪᓚᕝᕕᖃᖅᑐᖅ ᓄᓇᕗᑦ ᒪᓕᒐᓕᐅᕐᕕᖓᓄᑦ ᐅᓂᒃᑳᕆᐊᖅᑐᓲᖑᓪᓗᓂ 

ᑎᓕᔭᐅᓯᒪᑦᑕᕐᒪᑦ ᐊᕐᕌᒍᓄᑦ ᑕᓪᓕᒪᓄᑦ ᓄᓇᕗᒥ ᑲᒥᓯᓇᐅᔪᒧᑦ ᑎᓕᔭᐅᓪᓗᓂ ᓄᓇᕗᑦ ᒪᓕᒐᓕᐅᕐᕕᖓᑎᒍᑦ ᐊᑎᖓ 

ᑐᓐᓂᖁᑕᐅᓯᒪᓪᓗᓂ. ᐅᖃᐅᓯᕐᓄᑦ ᑲᒥᓯᓇ ᐱᙳᖅᑎᑕᐅᓯᒪᔪᖅ ᒪᓕᒃᑐᒍ ᑎᑎᕋᖅᓯᒪᓂᖓ 22 ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᒃᑯᑦ (OLA) ᐊᒻᒪᓗ ᑎᑎᕋᖅᓯᒪᓂᖅ 28 ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ (ILPA). 

 

ᐅᖃᐅᓯᓕᕆᓂᕐᒧᑦ ᑲᒥᓯᓇᑉ ᐃᓂᖓ ᐃᓄᖃᖏᑲᐃᓇᓚᐅᕐᒪᑦ ᔫᓂ 6, 2016ᒥᓂᑦ ᓄᓇᕗᑦ ᒪᓕᒐᓕᐅᕐᕕᖓ ᑎᓕᓯᖕᒪᑕ 

ᕼᐊᓚᓐ ᑲ. ᑭᓕᖏᖕᐴᒃ ᓯᑎᐱᕆ 12, 2017ᒥ. 

 

ᒪᓕᒃᑐᒍ ᑎᑎᕋᖅᓯᒪᓂᖓ 24(1) ᐅᖃᐅᓰᑦ ᐃᓕᓴᕆᔭᐅᒪᔪᑦ ᐱᖁᔭᖓᓂ, ᐅᖃᐅᓯᕐᓄᑦ ᑲᒥᓯᓇ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐅᖃᑦᑕᕆᐊᖃᕐᒪᑦ ᒪᓕᒐᓕᐅᕐᕕᐅᑉ ᐃᓗᐊᓂ ᓴᖅᑭᑕᐅᒐᔭᖅᑐᒥᒃ. ᐅᖃᐅᓯᕐᓄᑦ ᑲᒥᓯᓇ 

ᐅᓂᒃᑳᕆᐊᖅᑐᖃᑦᑕᕆᐊᖃᖕᒥᖕᒪᑦ ᒪᓕᒐᓕᐅᕐᕕᖕᒥ ᒐᕙᒪᒃᑯᑦ ᐊᐅᓚᓂᖓᓄᑦ ᐃᓄᓕᒫᓅᖓᔪᓄᓪᓗ ᑲᑎᒪᔨᕋᓛᖏᑦᑕ 

ᐊᐅᓚᑦᑎᔨᑦ ᐱᔨᑦᓯᖅᑎᒃᑯᓪᓗ ᑲᑎᒪᔨᖏᓐᓄᑦ ᐊᕐᕌᒍᓕᒫᒧᑦ ᐅᓂᒃᑳᖓ ᐊᒻᒪᓗ ᐱᓕᕆᐊᒃᓴᖏᑦᑕ ᐸᕐᓇᐅᑎᖏᑦ 

ᐅᓂᒃᑳᕆᔭᖅᑐᕐᓗᒋᑦ. 

 

2. ᐱᓇᓱᐊᖅᑕᖓ x7ml ᑕᐅᑦᑐᖓ  
 

ᓯᕗᒧᐊᒍᑎᖃᕐᓗᓂ ᓴᐳᒻᒥᒃᓯᓗᓂᓗ ᐅᖃᐅᓯᕐᒧᑦ ᐱᔪᓐᓇᐅᑎᖏᓐᓄᑦ ᓄᓇᕗᒻᒥᐅᑦ ᑲᒪᒋᑦᑎᐊᖁᓗᒍ ᓄᓇᕗᒻᒥᑦ 

ᐅᖃᐅᓯᐊᓂ ᐱᖁᔭᒃᓴᖓᑎᒍᑦ. 

 

(ᐃᓕᓴᕆᔭᐅᓯᒪᔪᑦ ᐅᖃᐅᓰᒃ ᐱᖁᔭᖅ) ᐃᓄᐃᑦ ᐅᖃᓪᓚᒍᓐᓇᕐᒪᑕ ᐱᔾᔨᑎᖅᑕᐅᖃᑦᑕᕐᓗᑎᒡᓗ ᓄᓇᕗᑦ ᒐᕙᒪᖓᓂ, 

ᑭᒃᑯᑐᐃᓐᓇᕐᓂᓪᓗ ᑭᒡᒐᖅᑐᐃᔪᓂᑦ, ᒪᓕᒐᓕᐅᕐᕕᒃ ᑲᑐᔾᔨᖃᑎᖏᓪᓗ, ᓄᓇᕗᒻᒥᑦ ᐃᖅᑲᖅᑐᐃᕕᐊᓂ ᐊᒻᒪ ᓄᓇᓕᖕᓂᑦ2 

ᓂᕈᐊᕆᔭᖏᓐᓂᑦ ᐅᖃᐅᓯᕐᒥᑦ.  

 

(ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓ ᐱᖁᔭᖅ) ᐃᓄᐃᑦ ᑐᓴᐅᒪᑎᑦᑎᔪᓐᓇᕐᒪᑕ ᐱᔨᑦᑎᑕᐅᓗᑎᒡᓗ ᓄᓇᕗᑦ ᒐᕙᒪᖓᓂ, 

ᑭᒃᑯᑐᐃᓐᓇᕐᓄᓪᓗ ᑭᒡᒐᖅᑐᐃᔪᓂᑦ, ᒪᓕᒐᓕᐅᕐᕕᖕᒥᑦ ᑲᑐᔾᔨᖃᑎᖏᓪᓗ, ᓄᓇᕗᒻᒥᑦ ᐃᖅᑲᖅᑐᐃᕕᐊᓂ ᐊᒻᒪ 

ᓇᖕᒥᓂᖃᖅᑎᑦ ᑲᑐᔾᔨᖃᑎᒌᑦ, ᐊᒻᒪ ᒐᕙᒪᑐᖃᒃᑯᓐᓂ, ᑭᒡᒐᖅᑐᐃᔪᓂᑦ ᐅᕝᕙᓘᓐᓃᑦ ᑲᑐᔾᔨᖃᑎᖏᓐᓂᑦ ᐃᓄᐃᑦ 

ᐅᖃᐅᓯᖏᓐᓄᑦ. 

 

3. ᐱᔭᐅᓇᓱᐊᖅᑐᖅ 

 

ᐅᖃᐅᓯᕐᓄᑦ ᑲᒥᓯᓇ ᓴᖅᑭᔮᖅᑎᑦᑎᖃᑦᑕᕆᐊᖃᕐᒪᑦ ᓴᐳᒻᒥᔭᐃᓗᓂᓗ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᓂᒃ ᓄᓇᕗᒻᒥᐅᓄᑦ 

ᓇᓗᓇᐃᖅᑐᖅᓯᒪᔪᑦ ᓄᓇᕗᒥ ᐅᖃᐅᓯᕐᓄᑦ ᐱᖁᔭᖏᓐᓂ.  

 

1. ᐃᓅᖃᑎᒌᑦᑎᐊᕐᓂᖅ: ᐃᒃᐱᒍᓱᑦᑎᐊᕐᓂᖅ, ᐃᓚᒌᑦᑎᐊᕐᓂᕐᓗ ᐊᒻᒪ ᐱᑦᑎᐊᕐᓂᕐᓗ ᐃᓅᖃᑎᑦᑎᓐᓂᒃ  

2. ᑐᙵᓇᕐᓂᖅ: ᒪᑐᐃᖓᓂᖅ, ᐃᓚᐅᑎᑦᑎᓂᖅ, ᐃᓕᕋᓇᙱᓐᓂᕐ  

3. ᐱᑦᑎᐊᕐᓂᖅ: ᐃᓚᑦᑎᓐᓂᑦ, ᐃᓅᖃᑎᑦᑎᓐᓂᒃ ᓄᓇᖅᑲᑎᑦᑎᓐᓂᒡᓗ ᐱᔨᑦᑎᕈᑎᖃᕐᓘᓐᓃᑦ  

4. ᐊᔩᖃᑎᒌᖕᓂᖅ: ᐃᓱᒪᓕᐅᖃᑎᒌᓪᓗᓂ, ᐅᖃᖃᑎᒌᓐᓂᒃᑯᑦ ᐊᒻᒪ ᐊᖏᖃᑎᒌᓐᓂᒃᑯᑦ  

5. ᐱᓕᕆᖃᑎᒌᓂᖅ/ᐃᑲᔪᖅᑎᒌᓐᓂᖅ: ᐃᓄᑑᔾᔨᖏᓪᓗᓂ ᐱᓕᕆᔭᕆᐊᓕᖕᓂᒃ ᐃᖅᑲᓇᐃᔭᖃᑎᖃᕐᓗᓂ  

6. ᖃᓄᖅᑑᕐᓂᖅ: ᐃᓱᒪᒃᓴᖅᓯᐅᕐᓂᖅ ᓴᓇᑐᓗᓂ ᐋᖅᑭᒋᐊᓕᖕᒥᒃ ᐋᖅᑭᒃᓱᓇᓱᕐᓗᓂ  

4. ᐅᒃᐱᕆᔭᑦ ᐱᒻᒪᕆᐅᔪᖁᑎᒋᔭᓪᓗ ᐃᓄᐃᑦ ᖃᐅᔨᒪᓂᑐᖃᖏᓐᓄᑦ  

ᐅᖃᐅᓯᕐᓄᑦ ᑲᒥᓯᓇ ᑎᓴᒪᓪᓗᐊᑕᓂᒃ ᐱᔭᒃᓴᖃᕐᒪᑦ: 

 

ᐅᓐᓂᕐᓗᒡᕕᒃ ᕿᒥᕐᕈᔨ 

ᐅᖃᐅᓯᕐᓄᑦ ᑲᒥᓯᓇ ᑕᑯᓇᖃᑦᑕᖅᐳᖅ ᐅᖃᐅᓯᓕᕆᓂᕐᒧᑦ ᐱᖁᔭᑦ ᓯᖁᒥᑦᑎᓂᐅᓱᒋᔭᐅᔪᓂᒃ ᓄᓇᕗᒥ 

ᑎᒥᕈᖅᑎᑕᐅᓯᒪᔪᓄᑦ ᐱᓕᕆᕕᐅᔪᓂᒃᓗ, ᓄᓇᓕᖕᓂᓗ ᕼᐊᒪᓚᐅᔪᓂ, ᓇᖕᒥᓂᖅᓱᖅᑐᓂᒃ ᐊᒻᒪᓗ ᒐᕙᒪᑐᖃᒃᑯᑦ 

ᑎᒥᖁᑎᒋᔭᖏᓐᓂ ᐱᓕᕆᕕᖏᓐᓂᓘᓐᓃᑦ. ᐊᒡᓚᒡᕕᖓ ᖃᐅᔨᓴᕈᓐᓇᕐᒪᑦ, ᖃᐅᔨᔭᖏᓐᓂᒃ ᓇᓗᓇᐃᖅᓯᓗᓂ 

ᐅᓂᒃᑳᓕᐅᕐᓗᓂᓗ, ᐊᖏᖃᑎᒌᖏᓐᓂᐅᔪᓂᒃᓗ ᐋᖅᑭᒃᓯᔨᐅᔪᓐᓇᕐᓗᓂ, ᐊᒻᒪᓗ ᓇᓗᓇᐃᔭᐃᕕᖃᕈᓐᓇᕐᓗᓂ 

ᐋᖅᑭᒍᑎᒃᓴᓂᒃ ᐅᖃᐅᓯᓕᕆᓂᕐᒧᑦ ᐱᖁᔭᑎᒍᑦ ᓴᓂᖅᑯᑦᑎᓗᐊᕈᑎᓂᒃ. 

 

ᐊᔭᐅᖅᑎᐅᓂᖅ 

ᐅᖃᐅᓯᕐᓄᑦ ᑲᒥᓯᓇ ᑐᓴᐅᒪᑎᑦᑎᓲᖑᕗᖅ ᑕᐃᒃᑯᓂᖓ ᐅᖃᐅᓯᕐᓄᑦ ᐱᔨᑦᓯᖅᑎᐅᓲᓂᒃ ᐃᓱᒪᓕᐅᕈᔾᔨᓲᓄᑦ, 

ᐃᓕᖅᑯᓯᐅᓲᓂᒃᓗ ᐊᒻᒪᓗ ᐊᑐᐊᒐᖁᑎᒋᔭᐅᔪᓂᒃ ᐅᖃᐅᓯᕐᓄᑦ ᐱᖁᔭᐅᔪᑦ ᒪᓕᒃᑕᐅᔭᕆᐊᓕᓪᓗ ᐱᔪᓐᓇᐅᑏᑦ 

ᖃᐅᔨᒪᔭᐅᑎᒃᑲᓐᓂᕐᓗᒋᑦ.  

 

ᐅᖃᐅᔾᔪᐃᓂᖅ ᖃᐅᔨᒪᔨᑕᕆᔭᐅᓂᖅ 

ᐅᖃᐅᓯᕐᓄᑦ ᑲᒥᓯᓇ ᐅᖃᐅᔾᔨᓲᖑᕗᖅ, ᐃᑲᔪᖅᐸᒃᑐᓂ, ᐱᓕᕆᖃᑎᖃᖅᑐᓂᓗ ᒐᕙᒪᖃᕐᕕᐅᑉ ᐱᓕᕆᕕᖏᓐᓂ 

ᑎᒥᖁᑎᖏᓐᓂᒃᓗ, ᓇᖕᒥᓂᖅᓱᖅᑐᓂᒃ ᑲᑐᔾᔨᖃᑎᒌᓂᒃ ᒐᕙᒪᑐᖃᒃᑯᓪᓗ ᐱᓕᕆᕕᖏᓐᓂ, ᑎᒥᖁᑎᖏᓐᓂᒃ ᐊᒻᒪᓗ 

ᑎᒥᕈᖅᑎᓯᒪᔭᖏᓐᓂᒃ ᐅᖃᐅᓯᕐᓄᑦ ᐱᔨᑦᓯᕈᑎᒋᔭᖏᑦ ᐱᓪᓗᒋᑦ ᑐᓴᐅᒪᔪᓕᕆᓂᕐᒧᓪᓗ ᐱᔭᕆᐊᖃᖅᑕᖏᓐᓂᒃ. ᑲᒥᓯᓇᐅᑉ 

ᐊᒡᓚᒡᕕᖓᑦᑕᐅᖅ ᓄᓇᕗᒥᐅᓂ ᑐᓴᖅᑎᑦᑎᓲᖑᕗᖅ ᐅᖃᐅᓯᕐᓄᑦ ᐱᔪᓐᓇᐅᑎᖃᕈᑎᒋᔭᖏᓐᓂᒃ. 

 

ᐅᔾᔨᖅᓱᐊᖃᕐᓂᖅ 

ᐅᖃᐅᓯᕐᓄᑦ ᑲᒥᓯᓇ ᕿᒃᓯᒍᓱᒋᐊᖃᓲᖑᖕᒪᑦ ᖃᐅᔨᒋᐊᓲᖑᓪᓗᓂᓗ ᖃᓄᐃᑉᐸᓪᓕᐊᓂᕆᔭᖏᓐᓂᒃ ᐅᔾᔨᖅᓱᖅᑎᐅᓪᓗᓂ 

ᒐᕙᒪᖃᕐᕕᐅᑉ ᐱᓕᕆᕕᒋᔭᖏᓐᓂᒃ, ᓄᓇᓕᖕᓂ ᕼᐊᒪᓚᐅᔪᑦ, ᓇᖕᒥᓂᖅᓱᖅᑐᑦ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕕᖏᓐᓂᒃ, 

ᑎᒥᕈᖅᑎᓯᒪᔭᖏᓐᓂᒃ ᐊᒻᒪᓗ ᐱᓕᕆᕕᒻᒪᕆᖏᓐᓂᒃ ᓄᓇᕗᒥ ᐅᖃᐅᓯᕐᓄᑦ ᐱᖁᔭᑦ ᐊᑐᖅᑕᐅᑦᑎᐊᖁᓪᓗᒋᑦ. 

 

ᐅᖃᐅᓯᕐᓄᑦ ᑲᒥᓯᓇᑉ ᐱᓕᕆᐊᒃᓴᖏᑦ ᐃᒪᐃᑦᑑᕗᑦ : 

 

 ᓄᓇᕗᒻᒥᐅᑦ ᑐᓴᐅᒪᖁᓪᓗᒋᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᖏᑦᑕ ᒥᒃᓵᓄᑦ 

 

 ᑐᓴᖅᑎᓪᓗᒋᑦ ᐅᖃᐅᑎᓗᒋᓪᓗ ᒐᕙᒪᐅᑉ ᐱᓕᕆᕕᖏᑦ, ᑎᒥᖁᑎᒋᔭᖏᓪᓗ, ᓄᓇᓕᖕᓂᓗ ᕼᐊᒪᓚᐅᔪᑦ, 

ᓇᖕᒥᓂᖅᓱᖅᑐᑦ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕕᖏᑦ ᑎᒥᖁᑎᒋᔭᖏᓪᓗ ᐅᖃᐅᓯᕐᓄᑦ ᐱᖁᔭᑎᒍᑦ 

ᒪᓕᒋᐊᖃᖅᑕᖏᓐᓂᒃ 

 

 ᖃᐅᔨᒪᒋᐊᕐᓗᒋᑦ ᒐᕙᒪᐅᑉ ᑎᒥᖁᑎᒋᔭᖏᑦ ᐱᓕᕆᕕᖏᑦ, ᑎᒥᖁᑎᒋᔭᖏᓪᓗ, ᓄᓇᓕᖕᓂᓗ ᕼᐊᒪᓚᐅᔪᑦ, 

ᓇᖕᒥᓂᖅᓱᖅᑐᑦ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕕᖏᑦ ᑎᒥᖁᑎᒋᔭᖏᓪᓗ ᐅᖃᐅᓯᕐᓄᑦ ᐱᔨᑦᑎᕈᑎᖏᓐᓂᒃ 

ᑐᓴᐅᒪᑎᑦᑎᓂᕆᔭᖏᓐᓂᓗ ᒐᕙᒪᑦᑕ ᐊᐅᓚᑦᑎᕕᖃᕐᕕᒋᔭᓕᒫᖓᓂ. 

 

 ᑐᓴᖅᑎᓪᓗᒋᑦ ᓇᖕᒥᓂᖅᓱᖅᑐᑦ ᒐᕙᒪᑐᖃᒃᑯᓪᓗ ᑎᒥᖁᑎᖏᑦ ᐅᖃᐅᓯᕐᓄᑦ ᐱᔨᑦᓯᕈᑎᖏᑦᑕ ᐱᔭᕆᐊᓕᖏᓐᓂᒃ, 

ᐃᑲᔪᕐᓗᒋᓪᓗ ᐸᕐᓇᐃᕙᓪᓕᐊᑎᓪᓗᒋᑦ ᐊᑐᓕᖅᑎᑦᑎᕙᓪᓕᐊᑎᓪᓗᒋᓪᓗ ᐃᓄᐃᑦ ᐅᖃᐅᓯᕐᓄᑦ ᐸᕐᓇᐅᑎᒋᔭᖏᓐᓂ 

 

 ᖃᐅᔨᓴᖁᓪᓗᒍ, ᐋᖅᑭᒍᑎᒃᓴᖅᓯᐅᖁᓪᓗᒍ ᐊᒻᒪᓗ ᐋᖅᑭᒋᐊᕈᑎᒃᓴᓂᒃ ᖃᓄᐃᓕᐅᖅᑐᒃᓴᐅᖕᒪᖔᑕ 

ᖃᓄᖅᑑᖃᑦᑕᕐᓗᓂ 

 

 ᐃᑲᔪᖅᓱᐃᓗᓂ ᖃᐅᔨᒪᒋᐊᕐᓗᒋᓪᓗ ᐊᑐᓕᖅᑎᑕᐅᕙᓪᓕᐊᓂᖏᑦ ᓄᓇᓄᒥ ᐅᖃᐅᓯᕐᓄᑦ ᒪᓕᒐᐅᔪᑦ 

ᑲᒥᓯᓇ ᐅᖓᑎᒃᑲᓐᓂᐊᓄᑦ ᐱᔭᒃᓴᖃᕆᕗᖅ, ᐱᖃᓯᐅᑎᓪᓗᒋᑦ: 

 

 ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᑦ ᖃᐅᔨᒪᔭᐅᑎᓪᓗᒋᑦ ᓇᐅᒃᑯᓪᓗ ᐅᖃᐅᓰᑦ ᐃᓕᓴᕆᔭᐅᒪᔪᑦ ᐊᑐᕐᓗᒋᑦ 

ᐊᑐᒐᒃᓴᐅᖕᒪᖔᑕ 

 

 ᕿᒥᕐᕈᖃᑦᑕᕐᓗᒋᑦ ᐊᑑᑎᓂᖏᑦ ᓈᒻᒪᓈᕐᒪᖔᑕᓗ ᐱᖁᔭᑦ ᑐᕌᖓᔪᑦ ᐅᖃᐅᓰᑦ ᐃᓕᓴᕆᔭᐅᒪᔪᑦ 

ᐱᔪᓐᓇᐅᑎᖏᑎᒍᑦ 

 

 ᑎᑎᕋᖃᑦᑕᕐᓗᓂ ᓴᖅᑭᑦᑎᖃᑦᑕᕐᓗᓂᓗ ᐅᓂᒃᑳᓕᐊᒥᓂᒃ 

 

 ᖃᐅᔨᓴᖃᑦᑕᕐᓗᓂ ᑭᒡᓕᓯᓂᐊᖃᑦᑕᕐᓗᓂᓘᓐᓃᑦ 

 

 ᐊᑐᓕᖁᔭᓕᐅᖃᑦᑕᕐᓗᓂ ᐱᔭᒃᓴᖃᖅᑎᑕᐅᖃᑕᐅᔪᓄᑦ ᑎᒥᐅᔪᓄᑦ ᐊᒻᒪᓗ ᐃᒫᖓᐃᖅᑎᐅᖃᑦᑕᕐᓗᓂ 

ᑭᓇᑐᐃᓐᓇᕐᒧᑦ 

 

5. ᐱᓕᕆᔨᖏᑦ 

 

ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ 7ᓄᑦ ᐃᖅᑲᓇᐃᔭᕐᕕᐅᖕᒪᑦ.ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ. ᑖᒃᑯᖓ 

ᐃᖅᑲᓇᐃᔭᖅᑎᒋᒐᓗᐊᕐᒥᖕᒪᒋᑦ, ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᐊᖏᕈᑎᖃᕆᕗᖅ ᐱᖁᔭᓕᕆᓂᕐᒧᑦ ᐱᔨᑦᓯᖅᑎᐅᔪᒥ 

ᖃᐅᔨᒋᐊᕐᕕᒋᖃᑦᑕᕈᓐᓇᖅᑕᖓᓂᒃ ᐃᑲᔪᖅᑕᐅᔪᒪᕝᕕᒋᖃᑦᑕᕐᓂᐊᖅᑕᖓᓂᒃᓗ ᐊᖏᖃᑎᒌᒍᓐᓇᐃᓪᓕᐅᖃᓂᖅ ᐊᖅᑯᓵᕌᖓᒍ. 

ᐃᖅᑲᓇᐃᔭᖅᑎᐅᑲᐃᓐᓇᖅᑐᑦᑕᐅᖅ ᑭᙴᒪᔭᐅᓕᕌᖓᑕ ᐃᖅᑲᓇᐃᔭᖅᑎᑕᐅᖃᑦᑕᕆᕗᑦ. ᐅᑯᐊ ᐃᖅᑲᓇᐃᔭᖅᐳᑦ ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᓪᓚᕝᕕᖓᓂ: 

 

 ᐅᖃᐅᓯᕐᓄᑦ ᑲᒥᓯᓇ 

 ᑲᒥᓯᓇᐅᑉ ᐊᓪᓚᑦᑎᖓ1 

 ᑲᔪᓯᒃᑲᐃᔨ ᐸᕐᓇᐅᑎᓂᒃ ᐊᑐᐊᒐᓕᕆᓂᕐᒥᓗ 

 ᖃᐅᔨᓴᖅᑎ ᐊᒻᒪᓗ ᑭᒡᓕᓯᓂᐊᖅᑎ − ᐃᓄᐃᑦ ᐅᖃᐅᓯᖏᓐᓄᑦ 

 ᖃᐅᔨᓴᖅᑎ ᐊᒻᒪᓗ ᑭᒡᓕᓯᓂᐊᖅᑎ − ᐅᐃᕖᑎᑐᑦ 

 ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᕐᒧᑦ ᐱᓕᕆᔨ2 

 ᐃᓄᓕᒫᓅᖓᔪᓕᕆᔨ   

                                                            
1 ᑲᒥᓯᓇᑉ ᐊᓪᓚᑦᑎᖓ ᐊᓯᔾᔨᕐᓂᐊᖅᑐᖅ ᐃᑲᔪᖅᑎᖑᖔᕐᓗᓂ ᐊᕐᕋᒍᖅ ᐱᓕᓐᓇᒥ 2019-2020. 
2 ᐊᕐᕌᒍᓂ ᕿᒪᒃᑕᑦᑎᓐᓂ ᑖᓐᓇ ᓇᖕᒥᓂᓕᖕᓄᑦ ᐱᓕᕆᔨᐅᕙᓚᐅᖅᓯᒪᔫᒐᓗᐊᖅ (PSLO). ᐱᓕᕆᐊᓄᑦ ᑲᒪᔨᕈᓚᐅᖅᑐᖅ 2016ᒥ; 

ᐃᖅᑲᓇᐃᔭᖅᑎᓪᓚᕆᐅᓚᐅᖅᑑᒐᓗᐊᖅ ᑭᓯᐊᓂ ᐊᕐᕌᒍᓄᑦ ᐱᖓᓱᓄᑦ ᐱᓕᕆᐊᒃᓴᕈᖅᑎᑕᐅᓂᑰᓪᓗᓂ ᐃᖅᑲᓇᐃᔭᖅᑎᐅᔪᖅ ᐃᓅᖏᒻᒪᑦ. ᐱᓕᕆᔨᑦᑕ 

ᐃᖅᑲᓇᐃᔭᕐᕕᖓ ᐃᓱᓕᕝᕕᒃᓴᓕ ᔭᓐᓄᐊᕆ 18, 2019ᒥ, ᑭᓯᐊᓂ ᐱᓕᕆᔨᕗᑦ ᑖᔅᓱᒧᖓ ᓄᖅᑲᓚᐅᕐᒪᑦ, ᐱᓕᕆᐊᖓᓗ 

ᓄᖅᑲᖅᑎᑕᐅᑦᑎᐊᒻᒪᓚᐅᖅᐳᖅ ᐃᓇᖏᖅᑕᐅᖔᖅᖢᓂ ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᕐᒧᑦ ᑐᕌᖅᑕᕐᕕᐅᓕᖅᖢᓂ. 

6.  ᐃᖅᑲᓇᐃᔭᖅᑏᑦ ᐳᖅᑐᓕᕇᖕᓂᖏᑦ 

 

 

 

  

  

 

  

 
ᐅᖃᐅᓯᕐᓄᑦ ᑲᒥᓯᓇ ᓄᓇᕗᒥ 

 

ᐃᑲᔪᖅᑎᖓ 

 

Executive Assistant 

 

Executive Assistant 

 

ᖃᐅᔨᓴᖅᑎ ᑭᒡᓕᓯᓂᐊᖅᑎ - ᐅᐃᕖᑎᑐᑦ  

 

ᖃᐅᔨᓴᖅᑎ ᑭᒡᓕᓯᓂᐊᖅᑎ - ᐃᓄᒃᑐᑦ  

ᑲᔪᓯᒃᑲᐃᔨ ᐸᕐᓇᐅᑎᓄᑦ ᐊᑐᐊᒐᕐᓄᓪᓗ 

 

Executive Assistant 

 

Executive Assistant 

 

 

ᐃᓄᓕᒫᓅᖓᔪᓕᕆᔨ 

 

 

ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎᒧᑦ 

ᐱᖁᔭᕐᒧᑦ ᐱᓕᕆᔨ 

7. ᐱᖁᔭᖅ 

 

ᓄᓇᕗᒥ, ᒪᕐᕉᖕᒪᑎᒃ ᐅᖃᐅᓯᕐᓄᑦ ᐱᖁᔭᐅᔫᒃ, ᐅᖃᐅᓰᑦ ᐃᓕᓴᕆᔭᐅᒪᔪᓄᑦ ᐱᖁᔭᖅ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓄᑦ 

ᓴᐳᒻᒥᔭᐃᔾᔪᑎ ᐱᖁᔭᖅ, ᐱᖓᓲᓪᓗᑎᒃ ᐅᖃᐅᓰᑦ ᐃᓕᓴᕆᔭᐅᒪᔪᑦ: ᐃᓄᒃᑐᑦ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ. 

ᐅᖃᐅᓰᑦ ᐃᓕᓴᕆᔭᐅᒪᔪᓄᑦ ᐱᖁᔭᖅ (OLA) 

 

ᓄᓇᕗᑦ ᒪᓕᒐᓕᐅᕐᕕᖓᑦ ᑲᔪᓯᑎᑦᑎᓚᐅᖅᓯᒪᖕᒪᑦ ᐅᖃᐅᓰᑦ ᐃᓕᓴᕆᔭᐅᒪᔪᑦ ᐱᖁᔭᖓᓐᓂ ᔪᓂ 4, 2008. ᑯᐃᓐ 

ᑭᒡᒐᖅᑐᐃᔨᖓᓐᓄᑦ ᐊᖏᖅᑕᐅᓚᐅᖅᑎᓪᓗᒍ, ᐊᑐᓕᓪᓚᕆᓚᐅᖅᑐᖅ ᐊᐃᕐᕆᓕ 1, 2013. ᐱᔭᕆᐊᖃᓕᖅᑎᑕᐅᓯᒪᓪᓗᑎᒃ 

ᓄᓇᕗᓕᒫᒥ ᑎᒥᕈᖅᑎᑕᐅᓯᒪᔪᑦ, ᓄᓇᕗᑦ ᒐᕙᒪᖓ ᐊᒻᒪᓗ ᐃᓄᓕᒫᓄᑦ ᐱᔨᑦᓯᖅᑐᑦ ᑎᒥᐅᔪᑦ, ᓄᓇᕗᒥ ᐃᖅᑲᖅᑐᐃᔨᒃᑯᑦ 

ᐊᒻᒪᓗ ᒪᓕᒐᓕᐅᕐᕕᖓ ᑖᒃᑯᐊᓗ ᑎᒥᖁᑎᒋᔭᖏᑦ, ᑖᒃᑯᐊᓕᒫᕐᓗ ᐱᔨᑦᓯᕈᑎᖃᕆᐊᖃᕐᓂᖏᑦ ᑐᓴᐅᒪᑎᑦᑎᔭᕆᐊᖃᖅᖢᑎᒃᓗ 

ᐃᓄᓕᒫᓅᖓᔪᓂᒃ ᐅᖃᐅᓰᑦ ᐃᓕᓴᕆᔭᐅᒪᔪᑎᒍᑦ, ᒪᓕᒃᓗᒍ ᐱᖁᔭᕐᒥ ᒪᓕᒐᖏᓐᓂᓗ ᓇᓗᓇᐃᖅᑕᐅᓯᒪᔪᑦ. 

 

ᐊᒻᒪᑦᑕᐅᖅ, ᑖᒃᑯᐊ ᑎᒥᐅᔪᑦ ᐱᔭᕆᐊᖃᖅᑎᑕᐅᔪᑦ ᐃᓄᖕᓂᒃ ᐱᔨᑦᓯᕈᓐᓇᕆᐊᖃᕐᒪᑕ ᐃᓄᓕᒫᓅᖓᔪᓂ ᐊᖓᔪᖅᑲᐅᕕᖏᑦᑕ 

ᐊᓪᓚᕝᕕᖓᓐᓂ ᐊᒻᒪᓘᓐᓃᑦ ᐱᔨᑦᓯᖅᑕᐅᕕᓪᓗᐊᑕᕆᔭᖓᓂᒃ ᓇᓪᓕᐊᓐᓂᑐᐃᓐᓇᖅ ᐅᖃᐅᓯᖅ ᐃᓕᓴᕆᔭᐅᓯᒪᔪᑎᒍᑦ 

ᐱᔨᑦᓯᖅᑕᐅᕕᒋᔪᒪᔭᖓᒍᑦ, ᐱᔨᑦᓯᖅᑕᐅᔾᔪᑎᒋᔭᕆᐊᖃᖅᑕᖓᓄᑦ (ᐃᓄᓕᒫᑦ ᐊᑦᑕᓇᐃᖅᓯᒪᖁᓪᓗᒋᑦ, 

ᐅᓪᓗᕆᐊᓇᖅᑐᒦᖁᓇᒋᑦ ᐊᒻᒪᓗ ᐃᓗᓯᕆᔭᐅᓂᕐᒧᑦ).  

 

ᐃᓄᐃᓐᓇᖅᑐᒨᖓᔪᓄᓪᓕ, ᐊᑐᓕᖅᑎᑕᐅᓂᖓ ᐅᖃᐅᓰᑦ ᐃᓕᓴᕆᔭᐅᒪᔪᓄᑦ ᐱᖁᔭᖅ ᐃᒃᐱᒋᔭᖃᕆᐊᖃᕐᒥᖕᒪᑦ ᐅᖃᐅᓯᕐᒥ 

ᑕᓱᐃᓇᓱᒋᐊᖃᕐᓂᕐᒥᑦ ᑕᒪᒃᑯᐊᓗ ᒐᕙᒪᒃᑯᑦ ᐱᔨᑦᓯᕈᑎᖏᑦ ᐃᓄᐃᓐᓇᖅᑑᖓᓕᖅᑎᑕᐅᓗᑎᒃ ᐱᓗᐊᖅᑐᒥ ᖁᕐᓗᖅᑐᒥ 

ᐃᖃᓗᒃᑑᑦᓯᐊᒥᓗ. 

 

ᕼᐊᒪᓚᐅᔪᑦ ᑐᓴᐅᒪᑎᑦᑎᔭᕆᐊᓖᑦ ᐅᐃᕖᑎᑐᑦ ᖃᓪᓗᓈᑎᑐᓪᓘᓐᓃᑦ ᓄᓇᖓᓂ “ᑕᐃᒪᓐᓇᑎᒋ ᐱᔨᑦᓯᖅᕕᐅᔪᖃᕆᐊᖃᕌᖓᑦ”. 

ᓄᓇᕗᑦ ᒐᕙᒪᖓ ᓱᓕ ᓇᓗᓇᐃᖅᓯᒋᐊᓕᒃ ᐃᓗᓕᖅᑕᖓ ᖃᓄᐃᓕᖓᖕᒪᖔᑦ “ᑕᐃᒪᓐᓇᑎᒋᑦ ᐱᔨᑦᓯᖅᕕᐅᔪᖃᕆᐊᖃᕐᓂᖓᓂᒃ”, 

ᐊᒻᒪᓗ ᒪᓕᒐᖏᓐᓂᒃ ᐋᖅᑭᒃᓯᓗᓂ ᐃᓂᓪᓚᒃᑎᕆᓗᓂᓗ ᓇᓪᓕᐊᓐᓄᑦ ᕼᐊᒪᓚᐅᔪᓄᑦ ᖃᓄᑎᒋᒧᓪᓗ ᑎᑭᓪᓗᒍ 

ᐱᔨᑦᓯᕈᑎᖃᕆᐊᖃᕐᒪᖔᑕ ᑐᓴᐅᒪᑎᑦᑎᓗᑎᒃᓗ ᐅᐃᕖᑎᑐᑦ ᖃᓪᓗᓈᑎᑐᓪᓘᓐᓃᑦ. 

 

2017 ᐅᑭᐅᖓᓐᓂ, ᒥᓂᔅᑕᐅᔪᖅ ᐅᖃᐅᓯᕐᓄᑦ ᒪᓕᒐᓕᐅᕐᕕᖕᒥ ᑐᓴᖅᑎᑦᑎᓚᐅᕐᒪᑦ ᐅᓇ ᐱᖁᔭᖅᑎᒍᑦ ᐅᖃᐅᓰᑦ 

ᐃᓕᓴᕆᔭᐅᒪᔪᑦ ᐊᑐᓕᕐᓂᐊᕐᓂᖓᓂᒃ ᔪᓚᐃ 9, 2017: 

 

 ᐱᔨᑦᓯᕈᑎᑦ ᓄᓇᕗᓕᒫᒨᖓᔪᑦ ᒐᕙᒪᒃᑯᓐᓂ ᑮᓇᐅᔭᖃᖅᑎᑕᐅᓂᖏᑎᒍᑦ ᐊᖏᕈᑎᒃᑯᓘᓐᓃᑦ ᑖᒃᑯᑎᒎᓇ 

ᐅᖃᐅᓯᖅᑎᒍᑦ ᐃᓕᓴᕆᔭᐅᓯᒪᓂᖃᖅᑐᒃᑯᑦ ᐊᑐᐃᓐᓇᐅᑎᑕᐅᔪᐃᓐᓇᐅᒋᐊᖃᖅᐳᑦ [ᐅᖃᐅᓯᑦ ᐃᓕᓴᕆᔭᐅᓯᒪᔪᑦ 

ᐱᖁᔭᖓ, ᐅᖃᐅᓯᖅᑕᖏᑦ 12(7) (c)]  

 

ᐅᖃᐅᓯᑦ ᐃᓕᓴᕆᔭᐅᓯᒪᔪᑦ ᐱᖁᔭᖓ ᓇᓗᓇᐃᕈᐃᓚᐅᕐᒪᑦ ᒥᓂᔅᑕᑕᖃᕆᐊᖃᕐᓂᖓᓂᒃ ᐅᖃᐅᓯᓕᕆᓂᕐᒧᑦ 

ᑲᒪᒋᔭᖃᕐᓂᐊᖅᑐᒥᒃ ᑕᒪᒃᑯᐊ ᑲᒪᒋᔭᐅᖃᑦᑕᕆᐊᓖᑦ ᑐᑭᒧᐊᒍᑕᐅᒋᐊᖃᖅᑐᓪᓗ ᐅᖃᐅᓯᒃᑯᑦ ᐱᔨᑦᓯᕈᑕᐅᔭᕆᐊᓕᖕᓄᑦ 

ᒐᕙᒪᐅᑉ ᐃᓗᐊᓂ ᓄᓇᕗᓕᒫᒧᓪᓗ ᑐᖅᑲᖅᑕᕐᕕᖃᖁᓪᓗᒋᑦ.  

 

ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ (ILPA)  

 

ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ ᖄᖏᖅᑎᑕᐅᓚᐅᖅᓯᒪᔪᖅ ᓄᓇᕗᑦ ᒪᓕᒐᓕᐅᕐᕕᖓᓐᓂ ᓯᑎᐱᕆ 18, 

2008. ᓴᐳᒻᒥᑦᑎᔪᖅ, ᐊᔭᐅᕈᑎᓕᒃ ᐊᒻᒪᓗ ᒪᑭᑎᑦᑎᒃᑲᓐᓂᕈᑕᐅᓪᓗᓂ ᐃᓄᐃᑦ ᐅᖃᐅᓯᖏᓐᓂ ᓄᓇᕗᒻᒥ. ᑖᒃᑯᐊ ᐱᖁᔭᑦ 

ᐱᓯᒪᔪᑦ ᓄᓇᕗᑦ ᒐᕙᒪᖓ ᐱᙳᖅᑎᑕᐅᓂᖓᑕ ᓂᕆᐅᒋᔭᐅᓚᐅᖅᓯᒪᔪᑦ ᐆᒻᒪᐃᖁᓪᓗᒋᓪᓗ ᓄᓇᕗᑦ ᐊᖏᕈᑎᖓᓂ 

ᓈᓴᐅᑎᓕᖕᒥ 32.2.1, ᑖᓐᓇ ᓄᓇᕗᑦ ᒐᕙᒪᖓ ᐃᓄᐃᑦ ᐅᖃᐅᓯᖓᓐᓂᒃ ᐱᔨᑦᓯᖅᑕᐅᔾᔪᑎᒋᔪᒪᔭᖏᓐᓂᓗ 

ᓈᓚᖕᓂᖅᓴᐅᖁᓪᓗᒍ ᐃᓄᒃᑎᑑᕐᕕᐅᖃᑦᑕᕐᓗᑎᒃ ᐃᓄᐃᑦ ᐱᔨᑦᓯᖅᑕᐅᔪᑦ ᒐᕙᒪᐅᑉ ᐃᓗᐊᓂ ᑎᑎᖃᓕᕆᓂᖏᑎᒍᑦ ᐊᒻᒪᓗ 

ᐊᐅᓚᓂᕆᔭᖏᑎᒍᑦ. ᐃᓄᐃᑦ ᐅᖃᐅᓯᖏᓐᓂ ᓴᐳᒻᒥᔭᐃᔾᔪᑎᐅᑉ ᐱᖁᔭᖓᑎᒍᑦ: 

 ᒐᕙᒪᒃᑯᑦ ᑎᒥᖁᑎᖏᑦ, ᓄᓇᓕᖕᓂ ᒐᕙᒪᕋᓛᑦ (ᕼᐊᒪᓚᒃᑯᑦ) ᐊᒻᒪᓗ, ᔪᓚᐃ 9, 2017 ᐱᒋᐊᕐᓗᓂ, 

ᓇᖕᒥᓂᖃᕐᕕᐅᔪᑦ ᑲᑐᔾᔨᖃᑎᒌᑦ ᒐᕙᒪᑐᖃᒃᑯᓪᓗ ᐱᓕᕆᕕᖏᑦ, ᑎᒥᕈᖅᑎᓯᒪᔭᖏᑦ ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᑦ 

ᐱᔨᑦᓯᕆᐊᖃᖅᐳᑦ ᐊᒻᒪ ᐃᓄᒃᑎᑑᕈᓐᓇᖅᑐᒥ ᐱᔨᑦᓯᕈᓐᓇᕆᐊᖃᖅᐳᑦ ᐃᓄᓕᒫᓄᑦ ᑐᕌᖅᑐᓄᑦ.  

 

 ᐊᖓᔪᖅᑳᕆᔭᐅᔪᑦ ᕿᑐᕐᖓᒥᖕᓂ ᐃᓄᒃᑐᑦ ᐃᓕᓴᖅᑕᐅᖁᔨᔪᓐᓇᕆᐊᓖᑦ ᐃᓕᓐᓂᐊᓕᓵᕐᓂᖏᓐᓂ 

ᖁᕝᕙᓯᖕᓂᓕᖕᓄᑦ ᐱᖓᓱᓄᑦ ᑎᑭᓪᓗᒍ, ᐊᒻᒪᓗ ᐊᓯᓕᒫᖏᓐᓄᑦ ᖁᕝᕙᓯᖕᓂᓕᖕᓄᑦ ᖁᕝᕙᓯᒃᐸᓪᓕᐊᓗᑎᒃ ᐊᕐᕌᒍᖅ 

2019–2020−ᖑᕋᓱᖕᓂᖓᓂ.  ᕕᑉᕗᐊᕆ 2017, ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓ ᓵᒨᖅᓯᓚᐅᕐᒪᑕ 

ᒪᓕᒐᓕᐅᕐᕕᖕᒥ ᐱᖁᔭᒃᓴᖅ 37ᒥ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐊᓯᔾᔨᖅᑕᐅᔾᔪᑎᒃᓴᖓᓂᒃ ᐊᒻᒪᓗ ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ. ᑲᑎᒪᔨᕋᓛᑦ ᕿᒥᕐᕈᔪᑦ ᐱᖁᔭᒃᓴᓂᒃ ᑐᑭᑖᓚᐅᕐᒪᑕ ᐃᓱᒪᓕᐅᕆᓪᓗᑎᒃᓗ 

ᑖᓐᓇ ᐱᖁᔭᒃᓴᖅ 37 ᑲᔪᓯᖁᔭᐅᓇᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 

ᕿᒥᕐᕈᔭᐅᓂᒃᓴᖓ ᐅᖓᕙᕆᐊᖅᑕᐅᓪᓗᓂ ᕿᒥᕐᕈᔭᒃᓴᒫᖑᖅᑎᑕᐅᓪᓗᓂ ᒪᓕᒐᓕᐅᖅᑏᑦ ᑕᓪᓕᒪᖓᓐᓂ 

ᑲᑎᒪᔨᖃᓕᖅᐸᑕ. 

 

 ᐃᖅᑲᓇᐃᔭᖅᑎᐅᔪᑦ ᓄᓇᕗᑦ ᒐᕙᒪᖓᓄᑦ ᑎᒥᖁᑎᒋᔭᖏᓐᓄᓗ ᐱᔪᓐᓇᕐᓂᖃᕐᒪᑕ ᐃᓄᒃᑐᑦ 

ᐃᖅᑲᓇᐃᔭᕈᓐᓇᕐᓂᕐᒥᒃ. ᓄᓇᕗᑦ ᒐᕙᒪᖓ, ᐊᑐᖅᖢᒍ ᓈᓴᐅᑎᓕᒃ 23 ᓄᓇᕗᑦ ᐊᖏᕈᑎᖓᓂ, 

ᐊᖏᖅᓯᒪᓂᖃᕐᒪᑕ ᐃᖅᑲᓇᐃᔭᖅᑎᖁᑎᖏᑦ ᐃᓄᐃᑦ ᓄᓇᕗᒻᒥᐅᑦ ᐃᓄᒋᐊᒃᑎᒋᓂᖏᑎᒍᑦ 

ᓇᓕᒧᒃᓲᑎᔭᕆᐊᖃᕐᓂᖏᓐᓂᒃ ᓇᐅᒃᑯᓕᒫᖅ ᐃᖅᑲᓇᐃᔮᑦ ᐱᓕᕆᐊᖃᕐᕕᐅᔪᓂ. 

 

ᒪᓕᒐᓕᐅᖅᑎᑦ 2017 ᐅᑭᐅᖓᓂ ᑲᑎᒪᑎᓪᓗᒋᑦ, ᒥᓂᔅᑕ ᐅᖃᐅᓯᕐᓄᑦ ᑐᓴᖅᑎᑦᑎᓚᐅᖅᐳᑦ ᐅᑯᐊ ᐱᖁᔭᐅᑉ ᐃᓗᐊᓂ 

ᐊᑐᓕᕐᓂᐊᕆᐊᖏᓐᓂᒃ ᔪᓚᐃ 9, 2017: 

 

 ᐱᔨᑦᓯᕈᑎᑦ ᑐᓴᐅᒪᑎᑦᑎᔾᔪᑏᓪᓗ ᐃᓄᐃᑦ ᐅᖃᐅᓯᖏᑎᒎᕆᐊᖃᖅᐳᑦ ᓇᖕᒥᓂᕆᔭᐅᔪᓂ, ᓄᓇᓕᖕᓂ ᒐᕙᒪᓂ 

(ᕼᐊᒪᓚᑦ) ᐊᒻᒪᓗ ᑲᓇᑕᐅᑉ ᒐᕙᒪᖓᑕ ᐱᓕᕆᕕᖏᓐᓂ, ᑎᒥᖁᑎᖏᓐᓂ ᐊᒻᒪᓗ ᑎᒥᕈᖅᑎᓯᒪᔭᖏᓐᓂ (ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎᑦ, ᑎᑎᖃᖓ 3). 

 

 ᐱᔨᑦᓯᕈᑎᑦ ᓄᓇᕗᓕᒫᒧᑦ ᐱᔨᑦᓯᖅᑐᑦ ᒐᕙᒪᒃᑯᓐᓂ ᑮᓇᐅᔭᖃᖅᑎᑕᐅᔪᑦ ᐊᖏᕈᑎᑎᒍᑦ ᑐᓴᐅᒪᑎᑦᑎᔭᕆᐊᖃᖅᐳᑦ 

ᐱᔨᑦᓯᕈᓐᓇᕐᓗᑎᒃᓗ ᑖᒃᑯᐊ ᑎᓴᒪᑦ ᐅᖃᐅᓰᑦ ᐃᓕᓴᕆᔭᐅᒪᔪᑦ ᓄᓇᕗᒥ ᐊᑐᕐᓗᒋᑦ (ᐃᓄᐃᑦ ᐅᖃᐅᓯᖏᓐᓄᑦ 

ᓴᐳᒻᒥᔭᐃᔾᔪᑎᑦ, ᑎᑎᖃᖓ 4). 

 

 ᐃᓄᒃᑐᑦ ᐱᔨᑦᓯᕈᑕᐅᔭᕆᐊᓖᑦ ᐃᒻᒥᒃᑰᖓᔪᑦ ᐊᑭᓖᖁᔨᓂᕐᒧᑦ ᐱᖃᓯᐅᑎᔭᕆᐊᖃᕐᒥᖕᒪᑕ ᓄᓇᕗᑦ 

ᐃᖅᑲᖅᑐᐃᕕᖓᑎᒍᑦ ᐊᑐᖁᔭᖏᓐᓂ ᓇᓗᓇᐃᕆᑎᓪᓗᒋᑦ (ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎᑦ, ᑎᑎᖃᖓ 

5).  

 

ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᒥᓂᔅᑕᒥ ᑲᒪᒋᔭᖃᖅᑐᒃᓴᒥ ᐊᑐᓕᖅᑎᕆᕙᓪᓕᐊᓂᕐᒥᒃ ᐊᑐᐊᒐᕐᓂ 

ᓇᓗᓇᐃᕆᑐᐃᓐᓇᓚᐅᖏᓚᑦ. ᓴᖅᑭᑕᐅᓚᐅᕆᕗᑦ ᐱᙳᖅᑎᑕᐅᓪᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ (IUT), 

ᐃᓄᐃᑦ ᐅᖃᐅᓯᖏᓐᓄᑦ ᐱᔪᓐᓇᕐᓂᖃᑎᑕᐅᔪᑦ. 

 

ᒪᓕᒐᓕᐅᖅᑎᑦ ᐊᖓᔪᖅᑲᐅᑎᖏᑦ ᓱᓕ ᐊᑐᓕᕐᕕᒃᓴᖓᓂ ᓇᓗᓇᐃᕆᔭᕆᐊᓖᑦ ᐆᒧᖓ: ᐃᓕᓐᓂᐊᕆᐅᖅᓴᕙᓪᓕᐊᔪᑦ 

ᓄᑕᕋᓛᑦ ᐃᓐᓇᕐᓄᓪᓗ ᐃᓕᓐᓂᐊᕐᕕᖕᓄᑦ ᐅᖃᕆᐅᖅᓴᕈᑎᒃᓴᖏᓐᓄᑦ ᑎᑎᕋᕆᐅᖅᓴᔾᔪᑎᖏᓐᓄᓗ ᐊᒻᒪᓗ 

ᐃᓕᓐᓂᐊᕈᑎᒃᓴᖏᑦᑕ ᐱᕙᓪᓕᐊᔭᐅᔾᔪᑎᒃᓴᖏᓐᓄᑦ ᐃᓄᐃᑦ ᐅᖃᐅᓯᖏᑎᒍᑦ (ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎᑦ, 

ᑎᑎᖃᖓ 9 ᐊᒻᒪᓗ 10). 

8.  ᐱᓕᕆᐊᓪᓗᐊᑕᖏᑦ ᑮᓇᐅᔭᖅᑐᕈᑎᖏᓪᓗ 

 

ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᐱᖓᓱᓪᓗᐊᑕᓂᒃ ᐃᖅᑲᓇᐃᔮᒃᓴᖃᕐᒪᑕ: ᒪᓕᒐᑦ, ᑐᓴᐅᒪᑎᑦᑎᓂᖅ ᐊᒻᒪᓗ 

ᐊᑐᐊᒐᓕᕆᓂᖅ, ᐸᕐᓇᖕᓂᖅ ᐊᒻᒪᓗ ᖃᐅᔨᓴᕐᓂᕐᒥᒃ. 

 

8.1. ᐱᖁᔭᖅ   

 

ᑎᑎᕋᕐᕕᖓᓂ ᐅᖃᐅᓯᕐᓄᑦ ᑲᒥᓯᓇᐅᑉ (OLC), ᐅᒃᐱᕈᓱᒃᑲᑦᑕ ᓴᐳᒻᒥᔭᐃᒋᐊᖃᕐᓂᕐᒥᑦ ᓄᓇᖅᑲᑎᑦᑕ ᐅᖃᐅᓯᕐᓄᑦ 

ᐱᔪᓐᓇᐅᑎᒋᔭᖏᓐᓂᒃ ᐊᒻᒪᓗ ᐃᒃᐱᒋᔭᐅᑦᑎᐊᕐᓗᑎᒃ ᐱᔨᑦᓯᖅᑕᐅᖃᑦᑕᕆᐊᖃᕐᓂᖏᓐᓂᒃ ᓴᓂᕐᕙᒃᑕᐅᓯᒪᑐᐃᓐᓇᖏᓪᓗᑎᒃ 

ᐃᖅᑲᓇᐃᔭᕐᕕᖏᑎᒍᑦ. ᐊᓪᓚᕝᕕᕗᑦ ᐃᑲᔪᖅᓱᐃᖕᒪᑦ ᐃᓕᓴᕆᔭᐅᒪᔪᓂᒃ ᐅᖃᐅᓯᕐᓂ ᐊᑐᓲᓂᒃ ᐱᓕᕆᖃᑎᖃᕈᒪᓂᕐᒥᒃᓗ 

ᐱᔨᑦᓯᕈᑎᖃᕆᐊᖃᓲᓂᒃ ᑎᒥᐅᔪᓂᒃ ᑐᑭᓯᐅᒪᑦᑎᐊᓕᖁᓪᓗᑕ ᖃᓄᐃᑦᑐᒃᑰᕐᒪᖔᑕ, ᑭᓱᓂᒃᓗ ᑭᙴᒪᒋᔭᖃᕐᒪᖔᑕ 

ᐱᔪᒫᕆᔭᖏᓐᓂᓗ. ᑕᒪᒃᑯᐊ ᑲᑎᖅᓱᖅᑕᕗᑦ ᐊᑑᑎᓲᖑᕗᑦ ᐱᖁᔭᕐᒥ ᒪᓕᑦᑎᐊᕋᓗᐊᕐᒪᖔᑕ ᓇᓛᒎᓕᕋᓗᐊᕐᒪᖔᑕᓗ. 

ᑕᐃᒪᐃᓕᐅᕐᓂᒃᑯᑦ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓ ᐃᓄᖕᓂᒃ ᖁᓚᕐᓇᐃᑦᑐᒦᖁᔨᕗᑦ ᓇᓪᓕᐊᓐᓂᑐᐃᓐᓇᖅ ᐅᖃᐅᓯᖅ 

ᐃᓕᓴᕆᔭᐅᓯᒪᔪᖅ ᐊᑐᕐᓗᒍ ᐊᑐᕈᓐᓇᕐᓂᖏᓐᓂᒃ ᖃᐅᑕᒫᑦ ᐃᓅᓯᖏᓐᓂ. 

ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᓂᕆᐅᖕᓂᖃᕐᒪᑦ ᑖᒃᑯᐊ ᒪᓕᒋᐊᖃᖅᑐᑦ ᐱᖁᔭᖅᑎᒍᑦ ᒪᓕᒃᑲᔭᕆᐊᒃᓴᖏᓐᓂᒃ 

ᐱᔭᕆᐊᖃᕐᓂᑎᒃ ᒪᓕᒃᓗᒍ. ᒪᓕᖏᑦᑕᕌᖓᑕ, ᐊᓪᓚᕝᕕᕗᑦ ᒪᓕᑦᑎᐊᕈᑎᒃᓴᖏᓐᓂᒃ ᓇᓗᓇᐃᔭᐃᓲᑦ, ᑕᐃᒪᐃᓕᐅᕐᓂᕐᒥᒍᓪᓗ, 

ᑖᒃᑯᐊ ᐅᖃᐅᓰᑦ ᐃᓕᓴᕆᔭᐅᓯᒪᔪᑎᒍᑦ ᐱᔪᓐᓇᐅᑎᒋᔭᐅᔪᑦ ᓴᐳᔾᔭᐅᕙᒃᐳᑦ. ᑕᐃᒪᐃᓕᐅᖁᓪᓗᑕ, ᐊᔾᔨᒌᖏᑦᑐᑎᒍᑦ 

ᖃᓄᖅᑑᖃᑎᖃᓲᖑᕗᑦ. 

 

8.2. ᑐᓴᐅᒪᖃᑦᑕᐅᑎᓕᕆᓂᖅ 

 

ᐅᖃᐅᓯᕐᓄᑦ ᑲᒥᓯᓇ ᐃᓕᓴᖅᓯᖕᒪᑦ ᐅᖃᐅᓯᕐᓄᑦ ᐱᔪᓐᓇᐅᑎᑦ ᖃᐅᔨᒪᔭᐅᔭᕆᐊᖃᕐᓂᖏᑦ ᐱᒻᒪᕆᐅᖕᒪᑦ; 

ᖃᐅᔨᒪᑎᑦᑎᔭᕆᐊᖃᕐᒪᑦ ᐃᓄᓕᒫᓂᒃ ᐅᖃᐅᓯᕐᓄᑦ ᐱᔪᓐᓇᐅᑎᖏᑦ ᑭᓲᖑᖕᒪᖔᑕ, ᑖᒃᑯᓂᖓ ᑎᒥᐅᔪᓂᒃ ᒪᓕᒐᒃᓴᖃᖅᑐᓂᒃ 

ᒪᓕᖃᑦᑕᖁᔨᔭᕆᐊᖃᓲᖑᓪᓗᓂ ᓄᓇᕗᒥ ᐅᖃᐅᓯᕐᓄᑦ ᐱᖁᔭᖅ ᐊᑐᕐᓗᒍ. ᐱᒻᒪᕆᐅᕆᕗᖅ ᓄᓇᕗᒻᒥᐅᑦ ᖃᐅᔨᒪᔭᕆᐊᖃᕐᓂᖏᑦ 

ᐅᖃᐅᓯᒃᑯᑦ ᐱᔪᓐᓇᐅᑎᒋᔭᑦ ᑭᓲᖕᒪᖔᑕ ᐊᒻᒪᓗ ᐅᖃᐅᓯᕐᓄᑦ ᑲᒥᓯᓇᐅᑉ ᐱᔭᒃᓴᕆᔭᖏᑦ ᑭᓲᖕᒪᖔᑕ.  

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓ ᐃᓄᓕᒫᓂ ᖃᐅᔨᒪᑎᑦᑎᒋᐊᕐᓂᖓ ᓇᐅᒃᑯᑐᐃᓐᓈᓲᖑᕗᖅ, ᐅᖃᓪᓚᒋᐊᖅᑐᕐᓂᒃᑯᑦ, 

ᑐᓴᐅᒪᑎᑦᑎᓇᓱᖕᓂᒃᑯᑦ, ᓄᓇᓕᖕᓅᖃᑦᑕᕐᓂᒃᑯᑦ, ᓄᒡᓗᒐᒃᓴᖃᖅᑎᑦᑎᓂᒃᑯᑦ ᐱᓕᐅᑎᑎᑦᑎᓪᓗᓂ, ᑐᓴᐅᒪᔭᐅᔭᕆᐊᓕᖕᓂᓗ 

ᐅᖃᓕᒫᒐᕋᓛᓕᐅᕐᓂᖅ ᑎᒍᔭᒃᓴᓂᒃ, ᐃᓄᓕᒫᖅᑎᑦᑎᔪᓄᑦ ᐅᐳᒍᑎᖃᑦᑕᕐᓂᖅ, ᐊᒻᒪᓗ ᐸᐸᑐᐃᓪᓗᓂ ᒥᐊᓂᕆᓪᓗᒍᓗ 

ᐊᓪᓚᕝᕕᖓᑕ ᐃᑭᐊᖅᑭᕕᒃᑯᑦ ᑐᕌᖅᑕᕐᕕᖓ ᐊᒻᒪᓗ ᐸᖁᓇᒡᕕᐅᓲᖅ ᕙᐃᔅᐳᒃ. ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓᑕ 

ᐃᑭᐊᖅᑭᕕᒃᑯᑦ ᑐᕌᖅᑕᕐᕕᖓ ᓇᓗᓇᐃᖅᑐᐃᓯᒪᕗᖅ ᐅᖃᐅᓯᕐᓄᑦ ᑲᒥᓯᓇᐅᑉ ᐱᓂᐊᒐᒃᓴᖓ ᑭᓲᖕᒪᖔᑦ, ᐱᖁᔭᖅ, 

ᐅᖃᐅᓯᕐᓄᑦ ᐱᔪᓐᓇᐅᑎᑦ ᐊᒻᒪᓗ ᒪᓕᒋᐊᖃᖅᑕᖏᑦ ᐊᑐᐃᓐᓇᐅᑎᑕᐅᒋᐊᓕᓪᓗ, ᐃᓱᒫᓘᑎᑦ ᐊᒻᒪᓗ ᓄᐃᑎᑕᐅᓯᒪᔪᑦ 

ᐅᖃᓕᒫᒐᖅᑎᒍᑦ ᐅᓂᒃᑳᑦ. ᐃᓄᐃᑦᑕᐅᖅ ᐅᓐᓂᕐᓗᒍᑎᒥᖕᓂᒃ ᐅᖃᐅᓯᕐᓄᑦ ᐱᔪᓐᓇᐅᑎᑦ ᐊᑐᖅᑕᐅᖏᑦᑐᕕᓂᐅᑎᓪᓗᒋᑦ 

ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᑦ ᖃᐅᔨᒃᑲᐅᑎᐅᔪᓐᓇᕆᕗᑦ ᑐᓐᓂᖁᑎᒋᓗᒍ ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓᓄᑦ. ᑕᒪᒃᑯᐊ 

ᐱᐅᓯᐅᖃᑦᑕᖅᓯᒪᔪᑐᖃᑦ (ᑕᑯᔭᖅᑐᕐᓗᒍ, ᐅᖄᓚᐅᑎᒃᑯᑦ, ᖃᕋᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ ᐊᒻᒪᓗ ᑎᑎᖃᒃᑯᕕᒃᑯᑎᒍᑦ) 

ᓱᓕ ᐊᑐᖅᑕᐅᔪᓐᓇᑦᑎᐊᕆᕗᑦ.  

 

ᐊᓚᒃᑲᐅᒪᑎᑕᐅᓂᖏᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᕗᑦ ᓴᖅᑭᔮᓕᕈᓐᓇᕐᒪᑦ ᐃᓄᓕᒫᓄᑦ ᖃᐅᔨᒪᑎᑦᑎᓂᒃᑯᑦ, 

ᓴᖅᑭᔮᕐᕕᐅᖃᑦᑕᕐᓗᑎᒃᓗ ᑭᓯᐊᓂ ᐃᓄᐃᑦ, ᐱᖃᑕᐅᖃᑦᑕᕐᓗᑕᓗ ᐃᓄᒃᑐᑦ ᐅᖃᐅᓯᕐᒥ ᖁᕕᐊᓲᑎᖃᕐᓂᖅ ᑕᖅᑭᕆᔭᖓᓐᓂ 

ᐊᒻᒪᓗ ᐅᐃᕖᒃᑯᑦ ᐅᖃᐅᓯᖓᓐᓂ ᖁᕕᐊᓲᑎᖃᕐᓂᕐᒥ Les Rendez-vous de la Francophonie, ᖃᐅᔨᓴᕐᓂᒃᑯᑦ 

ᓴᖅᑭᓯᒪᔪᑦ ᐊᑐᓕᖁᔭᐅᓯᒪᔪᓂᒃᓗ. ᑖᒃᑯᐊ ᐊᑕᖏᖅᑐᑦ ᐊᑕᐅᓯᕐᒥ ᑐᕌᒐᖃᖅᖢᑎᒃ: ᐃᓚᓐᓇᕇᓕᕋᓱᖕᓂᖅ ᐃᓄᓕᒫᓂᒃ 

ᐊᒻᒪᓗ ᑎᒥᐅᔪᓂᒃ ᑲᔪᓯᑎᑦᑎᔨᐅᔭᕆᐊᖃᖅᑐᓂᒃ. 

 

ᐱᓗᐊᖅᑐᒥᒃᓗ, ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᐸᕐᓇᐅᑎᓕᐅᖅᐸᓪᓕᐊᖕᒪᑦ ᑐᓴᐅᒪᑎᑦᑎᔾᔪᑎᒃᓴᓂ ᑕᒪᒃᑯᑎᒎᓇ  

ᐊᑲᐅᓂᖅᐹᒃᑯᑦ ᐊᒻᒪᓗ ᑐᕌᕐᕕᐅᔭᕆᐊᓖᑦ ᑎᑭᑕᐅᖃᑦᑕᖁᓪᓗᒋᑦ ᑐᓴᒐᒃᓴᓕᐊᕆᔭᑦᑎᓐᓄᑦ. ᑕᐃᒫᒃ ᑐᕌᕐᕕᒋᔭᕆᐊᓕᕗᑦ, 

ᐱᓇᓱᐊᖅᑕᕗᓪᓗ ᑲᔪᑦᑎᐊᕐᓂᖅᓴᐅᔪᓐᓇᕐᒪᑦ ᑐᑭᓯᓇᑦᑎᐊᕐᓗᑎᒃᓗ ᑖᒃᑯᓄᖓ ᐃᓄᖕᓄᑦ ᑐᓴᖅᑎᓐᓇᓱᒃᑕᑦᑎᓐᓄᑦ 

ᐊᑑᑎᖃᑦᑎᐊᖁᓪᓗᒋᑦ. 

8.3. ᐊᑐᐊᒐᒃ, ᐸᕐᓇᖕᓂᖅ ᖃᐅᔨᓴᖅᑕᐅᓯᒪᔪᓪᓗ  

 

ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᖃᐅᔨᓴᖃᑦᑕᕐᒪᑦ, ᕿᒥᕐᕈᓪᓗᓂᓗ ᐊᑐᓕᖁᔭᓕᐅᓲᖑᓪᓗᓂᓗ ᐊᑐᐊᒐᓕᐊᕆᔭᐅᓱᒃᑐᓄᑦ 

ᐊᒻᒪᓗ ᐊᑐᐊᒐᐅᔪᓄᑦ ᓄᓇᕗᑦ ᒐᕙᒪᖓᑕ ᑎᒥᕈᖅᑎᓯᒪᔭᖏᓐᓄᑦ, ᕼᐊᒪᓚᓄᑦ, ᓇᖕᒥᓂᖃᖅᑎᓄᓪᓗ. ᓱᓕᒃᑲᓐᓂᖅ, 

ᑎᑎᕋᖅᓯᒪᓂᖓ 3 ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᐅᑉ ᐊᑐᓕᕐᓂᖓ ᑖᒃᑯᓄᖓ ᔪᓚᐃ 9, 2017, 

ᐅᖃᐅᓯᕐᓄᑦ ᑲᒥᓯᓇ ᐅᔾᔨᖅᓱᕈᓐᓇᖅᓯᕗᖅ ᓇᖕᒥᓂᕆᔭᐅᔪᓂᒃ ᐊᒻᒪᓗ ᑲᓇᑕᐅᑉ ᒐᕙᒪᖓᑕ ᐱᓕᕆᕕᖏᑦ, ᑎᒥᕈᖅᑎᓯᒪᔭᖏᑦ 

ᐱᔨᑦᓯᖅᑐᓕᕆᔨᖏᓪᓗ ᒪᓕᑦᑎᐊᕋᓗᐊᕐᒪᖔᑕ ᑖᒃᑯᓂᖓ ᐱᖁᔭᐅᑉ ᐃᓗᐊᓃᑦᑐᓂᒃ.  

 

ᓄᓇᕗᒻᒥᐅᑦ ᐃᓱᒫᓘᑎᒥᖕᓂ ᑐᓐᓂᖁᑎᖃᕈᓐᓇᖅᑐᑦ ᐅᖃᐅᓯᕐᓄᑦ ᑲᒥᓯᓇᐅᔪᒧᑦ ᐱᔪᓐᓇᐅᑎᖏᑦ ᐊᒻᒪᓗ 

ᐱᔨᑦᓯᖅᑕᐅᔾᔪᑕᐅᒋᐊᓖᑦ ᐅᖃᐅᓯᒃᑯᑦ ᐃᓕᓴᕆᔭᐅᓯᒪᔪᖅᑎᒍᑦ ᐊᑐᖅᑕᐅᖏᑦᑐᕕᓂᐅᓱᒋᑦᑎᑐᐊᕈᕕᑦ. 

 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ 

ᐊᑐᖅᖢᒍ ᐅᖃᐅᓰᑦ ᐃᓕᓴᕆᔭᐅᒪᔪᑦ ᐱᖁᔭᖓ, ᓄᓇᕗᓕᒫᒨᖓᔪᑦ ᑎᒥᕈᖅᑎᑕᐅᓯᒪᔪᑦ ᐃᓄᓕᒫᓅᖅᑐᓂᒃ 

ᑐᓴᐅᒪᑎᑦᑎᔭᕆᐊᖃᖅᐳᑦ ᐅᖃᖃᑎᖃᕈᓐᓇᕆᐊᖃᖅᐳᓪᓗ ᐃᓕᓴᕆᔭᐅᒪᔪᑦ ᐅᖃᐅᓰᑦ ᐊᑐᕐᓗᒋᑦ. ᐊᑐᐃᓐᓇᖃᕐᓂᖏᑉᐸᑕ, 

ᐱᔨᑦᓯᖅᑕᐅᓂᐊᕐᓂᖏᓐᓂ ᐅᖃᐅᓯᒃᑯᑦ ᐱᔨᑦᓯᖅᑕᐅᕕᒋᔪᒪᔭᖓᒍᑦ ᐅᖃᐅᓯᒃᑯᑦ ᐃᓕᓴᕆᔭᐅᒪᔪᒃᑯᑦ ᐃᓕᓴᖅᓯᓂᕋᕐᓗᑎᒃ 

ᐊᒻᒪᓗ ᐱᔨᑦᓯᕈᓐᓇᖅᓯᓂᐊᕐᓂᕋᕐᓗᑎᒃ. 

 

ᐅᖃᐅᓯᕐᓄᑦ ᐱᔪᓐᓇᐅᑎᕐᓅᖓᔪᒥ ᐃᓱᒫᓘᑎᖃᕈᕕᑦ ᓄᓇᕗᒥ ᑎᒥᕈᖅᑎᑕᐅᓯᒪᔪᒥ ᐊᒻᒪᓘᓐᓃᑦ ᕼᐊᒪᓚᐅᔪᒥ 

ᐅᓐᓂᕐᓗᒍᓐᓇᖅᐳᑎᑦ ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓᓄᑦ ᑖᓐᓇᐅᓗᑎᑦ, ᐃᓅᖃᑎᖕᓂ ᐱᒍᔾᔨᓗᑎᑦ, ᖃᑦᓯᐅᔪᑦ ᐃᓄᐃᑦ 

ᐱᔾᔪᑎᓗᒋᑦ ᐊᒻᒪᓘᓐᓃᑦ ᓄᓇᓕᐅᔪᖅ, ᐅᔾᔨᕐᓇᖅᐸᑦ ᐱᔨᑦᓯᖅᑕᐅᖏᓐᓂᖏᑦ ᐃᑲᔪᖅᑕᐅᖏᓐᓂᖏᓪᓗ ᐅᖃᐅᓯᖅ 

ᐃᓂᓴᕆᔭᐅᒪᔪᖅ ᓂᕈᐊᒐᐅᑎᓪᓗᒍ ᐊᑐᖅᑕᐅᖁᔭᐅᔪᖅ, ᒪᓕᒃᓗᒍ ᑎᑎᕋᖅᓯᒪᓂᖏᑦ 11 ᐊᒻᒪ 12 ᐃᓕᓴᕆᔭᐅᒪᔪᑦ 

ᐅᖃᐅᑏᑦ ᐱᖁᔭᖓᓂ.  

 

ᐃᓱᒫᓘᑎ ᖃᐅᔨᒃᑲᐅᑕᐅᔪᓐᓇᖅᐳᖅ ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓᓄᑦ ᑕᐃᒪᐃᑦᑐᖃᕌᖓᑦ: 

 

 ᐅᖃᐅᓯᖅ ᐃᓕᓴᕆᔭᐅᓯᒪᔪᖅ ᐱᔨᑦᓯᕈᑕᐅᒋᐊᖓ ᐃᓕᓴᕆᐅᒪᔭᐅᖏᓐᓂᖅᐸᑦ,  

 ᐱᖁᔭᒦᑦᑐᖅ ᐊᒻᒪᓘᓐᓃᑦ ᒪᓕᒐᕋᓛᖓ ᐃᓕᓴᕆᔭᐅᒪᔪᒧᑦ ᐅᖃᐅᓯᕐᒨᖓᔪᖅ, ᐊᑐᖅᑕᐅᓂᖓ 

ᓴᐳᒻᒥᔭᐅᒋᐊᖃᕐᓂᖓᓘᓐᓃᑦ ᑕᕝᕙᕈᖅᑕᐅᓯᒪᖏᑉᐸᑦ ᓴᖅᑭᑕᐅᔾᔪᑎᒋᓚᐅᖅᑕᖓ ᐅᖃᐅᓯᑦ ᐃᓕᓴᕆᔭᐅᓯᒪᔪᑦ 

 ᐱᖁᔭᖓ ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ ᐊᑐᖅᑕᐅᓯᒪᑎᓐᓇᒋᑦ 

 

ᐅᖃᐅᓯᕐᓄᑦ ᑲᒥᓯᓇ, ᐃᓱᒪᖅᓱᕐᓗᓂᑦᑕᐅᖅ, ᕿᓄᕕᐅᒍᓂᓘᓐᓃᑦ ᓄᓇᕗᒥ ᑎᒥᐅᔪᒧᑦ, ᕼᐊᒪᓚᒧᑦ, ᒪᓕᒐᓕᐅᖅᑎᒧᑦ 

ᑲᑎᒪᔨᕋᓛᖑᖃᑕᐅᔪᒧᑦ, ᖃᐅᔨᓴᓯᒋᐊᕈᓐᓇᖅᐳᖅ ᐅᓐᓂᕐᓗᒃᕕᐅᓯᒪᓐᓂᖏᒃᑲᓗᐊᖅᐸᑦ ᐃᓄᖕᓂᖔᖅᑐᓂ ᑕᖅᑳᖓᑦ.  

 

ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᒍᑎ ᐱᖁᔭᖅ  

ᐅᖃᐅᓯᕐᓄᑦ ᐱᔪᓐᓇᐅᑎᒨᖓᔪᒥ ᐃᓱᒫᓘᑎ ᓄᓇᕗᓕᒫᒧᑦ ᐱᔨᑦᓯᖅᑐᒧᑦ ᑎᒥᐅᔪᒧᑦ, ᕼᐊᒪᓚᒧᑦ, ᓇᖕᒥᓂᖅ ᐱᓕᕆᕕᒋᔭᐅᔪᒥ 

ᐊᒻᒪᓗ ᑲᓇᑕᐅᑉ ᒐᕙᒪᖓᑕ ᐱᓕᕆᕕᖓ, ᑎᒥᖁᑎᖓ ᐊᒻᒪᓘᓐᓃᑦ ᑎᒥᕈᖅᑎᓯᒪᔭᖓ ᐅᓐᓂᕐᓗᒍᑕᐅᔪᓐᓇᖅᐳᖅ 

ᐊᓪᓚᕝᕕᖓᓄᑦ ᐅᖃᐅᓯᕐᓄᑦ ᑲᒥᓯᓇᑉ ᐃᓄᒃᑐᑦ ᐱᓕᔨᑦᓯᖅᑕᐅᔪᖃᖏᒃᑳᖓᑦ. ᐅᖃᐅᓯᕐᓄᑦ ᑲᒥᓯᓇ ᑕᒪᒃᑯᐊ 

ᒪᓕᒃᑕᐅᑦᑎᐊᕋᓗᐊᕐᒪᖔᑕ ᖃᐅᔨᒋᐊᖅᑕᐃᓐᓇᕆᓲᕆᕙᖏᑦ ᐱᔪᓐᓇᐅᑎᒨᖓᔪᑦ, ᓇᓗᓇᐃᖅᑕᐅᓯᒪᓂᖓ ᐊᒻᒪᓗ 

ᐃᓂᓪᓚᒃᑕᐅᓯᒪᓂᖓ ᐱᖁᔭᕐᒥ ᐃᓄᐃᑦ ᐅᖃᐅᓯᖏᓐᓄᑦ ᐊᒻᒪᓗ ᐃᓕᓴᕆᔭᐅᖁᕙᒃᐸᐅᒃ ᐱᔨᑦᓯᖅᑕᐅᕕᒋᔭᐅᖁᓪᓗᒋᓪᓗ 

ᐃᓄᒃᑐᑦ. 

 

ᒪᓕᒃᖢᒍᑦᑕᐅᖅ, ᑎᑎᕋᖅᓯᒪᓂᖓ 11 ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ, ᓄᓇᕗᒥ ᒐᕙᒪᒃᑯᓐᓄᑦ 

ᑎᒥᕈᖅᑎᑕᐅᓯᒪᔪᑦ ᐱᔨᑦᓯᕐᓂᐊᕐᓂᕐᒥᒃ ᐊᑐᐃᓐᓇᐅᑎᑦᑎᔭᕆᐊᖃᖅᐳᑦ, ᑖᓐᓇ ᑐᑭᓕᒃ “ᓇᓗᓇᐃᖅᓯᓯᒪᑦᑎᐊᕆᐊᖃᕐᓂᖏᓐᓂᒃ  

ᓱᖅᑯᐃᓇᕐᓗᒍ ᐃᓄᒃᑐᑦ ᐅᖃᐅᓯᖅ ᐊᑐᕐᓗᒍ ᐃᖅᑲᓇᐃᔮᖅᑖᕋᓱᒃᑐᖃᖅᑎᓪᓗᒍ ᐊᒻᒪᓗ ᐃᖅᑲᓇᐃᔭᖅᑎᓪᓗᒍ”. ᑕᐃᒪᐃᑦᑐᒥᒃ 

ᐊᑐᐃᓐᓇᐅᑎᑦᓯᑎᓐᓇᒋᑦ, ᑲᙳᓱᓕᕈᓐᓇᕐᒪᑕ ᐃᓕᓴᕋᓱᒃᓗᑎᒃᓘᓐᓃᑦ ᐅᖃᐅᓯᕐᒥᓂᒃ ᐊᑐᕆᐊᒃᓴᖅ ᐃᓄᒃᑐᑦ. 

 

ᐅᔾᔨᖅᓱᕐᓂᖅ ᖃᐅᔨᒪᒋᐊᕐᓂᖅ 

ᒪᓕᑦᑎᐊᕋᓗᐊᕐᒪᖔᑕ ᓇᓗᓇᐃᖅᑐᖅᓯᒪᔪᓂᒃ 12(7) ᐊᒻᒪᓗ (8) ᐅᖃᐅᓰᑦ ᐃᓕᓴᕆᔭᐅᒪᔪᑦ ᐱᖁᔭᖓᓐᓂ, ᐅᖃᐅᓯᕐᓄᑦ 

ᑲᒥᓯᓇᑉ ᐊᓪᓚᕝᕕᖓ ᖃᐅᒪᔨᒋᐊᓲᖑᕗᑦ ᖃᓄᑎᒋ ᐊᑐᐃᓐᓇᐅᑎᒋᖕᒪᖔᑕ ᐅᖃᐅᓯᕐᓄᑦ ᐱᔨᑦᓯᕈᑎᐅᔪᑦ ᑐᓴᐅᒪᑎᑦᑎᔾᔪᑏᓪᓗ 

ᐊᒻᒪᓗ ᓄᓇᕗᒥ ᐊᑐᐃᓐᓇᐅᑎᑕᐅᑎᒋᕙᒃᑐᑦ ᑎᒥᕈᖅᑎᑕᐅᓯᒪᔪᓂ ᕼᐊᒪᓚᐅᔪᓂᒃᓗ. ᐊᐱᖅᓲᑎᑦ ᑭᒡᓕᓯᓂᐊᕈᑎᐅᔪᑦ ᓲᕐᓗ 

ᐅᖄᓚᐅᑎᒃᑯᑦ ᖃᐅᔨᒋᐊᕐᓂᐅᔪᑦ, ᑎᑎᖃᑎᒍᓪᓗ ᑐᑭᓕᐅᖅᑕᐅᓯᒪᔪᑦ ᐊᒻᒪᓗ ᖃᕋᓴᐅᔭᒃᑯᑦ ᐃᑭᐊᖅᑭᕕᖏᑎᒍᑦ 

ᐊᑐᐃᓐᓇᐅᔪᑦ ᐊᑑᑎᒋᔭᐅᕙᖕᒪᑕ ᒪᓕᑦᑎᐊᕋᓗᐊᕐᒪᖔᑕ ᑲᑎᖅᓱᐃᔾᔪᑎᒋᓪᓗᒋᓪᓗ. ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ 

ᖃᐅᔨᓴᕐᓂᖃᓚᐅᕐᒪᑦ ᕼᐊᒪᓚᒃᑯᑦ ᐱᔨᑦᓯᕈᑎᖏᓐᓂ ᐅᖃᐅᓯᕐᓄᑦ ᐱᖁᔭᓂᒃ ᒪᓕᑦᑎᐊᕋᓗᐊᕐᒪᖔᑕ ᓇᓗᓇᐃᖅᓯᒪᔪᓂᒃ 11 

ᐊᒻᒪ 12 ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖓᓂ. 

 

ᐋᖅᑭᒃᓯᒪᔪᓂ ᖃᐅᔨᓴᕐᓂᖅ 

ᖃᐅᔨᓴᕐᓂᐅᔪᓐᓇᖅᑐᖅ ᐋᖅᑭᒃᓯᒪᔪᓂ ᑭᒡᓕᓯᓂᐊᕐᓂᖅ ᒪᓕᑦᑎᐊᖅᑐᖃᖅᑎᓐᓇᒍ ᐅᖃᐅᓯᕐᓄ ᐱᔪᓐᓇᐅᑎᓂᒃ ᐊᒻᒪᓗ 

ᐅᔾᔨᕆᔭᐅᖃᑦᑕᖅᓯᒪᓕᖅᑎᓪᓗᒍ ᐊᑕᐅᓯᐊᖏᓪᓗᐊᖅᑐᓂ ᐊᑐᖅᑎᑦᑎᖃᑦᑕᖏᓐᓂᖓᓄᑦ. ᐃᓱᒪᓕᐅᕈᑕᐅᓚᐅᖅᑐᖅ 

ᐋᖅᑭᒃᓯᒪᔪᒥ ᖃᐅᔨᓴᕐᓂᖃᖁᓪᓗᒍ ᑐᙵᕕᖃᖅᐳᖅ ᐃᓄᓕᒫᓂ ᑕᒻᒪᖅᓯᒪᔪᓄᑦ ᑭᒡᓕᓯᓂᐊᕈᑕᐅᓲᓂᒃ ᑲᓇᑕᒥ, ᐃᒫᒃ ᓲᕐᓗ:  

 

1. ᖃᓄᐃᓐᓂᕆᔭᖓ ᐃᓱᒫᓘᓇᓪᓚᕆᒃᐸᒃ ᐸᕐᓇᐅᑕᐅᓯᒪᔪᓄᑦ ᐅᐸᓗᖓᐃᔭᖅᑕᐅᓯᒪᔪᓄᓪᓗ. 

2. ᐊᑲᐅᖏᓕᐅᕈᑕᐅᖏᓐᓇᓕᕐᒪᑦ. 

3. ᐃᓄᐃᑦ ᐊᒥᓱᑲᓪᓚᑦ ᐊᒃᑐᖅᑕᐅᓯᒪᒃᐸᑕ ᐊᒃᑐᖅᑕᐅᓂᐅᓴᒃᐸᑕᓘᓐᓃᑦ 

4. ᐃᓱᒫᓘᑎᒃᓴᑦ ᖃᐃᑕᐅᔪᑦ ᐱᒻᒪᕆᐅᒃᐸᑕ 

5. ᐊᑐᓕᖁᔭᐅᓯᒪᔪᑦ ᐅᖃᐅᓯᕐᓄᑦ ᑲᒥᓯᓇᐅᔪᔪᑦ ᑲᔪᓯᑎᑕᐅᓯᒪᖏᑉᐸᑕ ᐊᑐᖅᑎᑕᐅᖏᑉᐸᑕᓗ.  

 

ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᖃᐅᔨᓴᕐᓂᖃᓚᐅᕐᒪᑦ ᓱᖅᑯᐃᖅᓯᓇᓱᒃᖢᓂ ᕿᑭᖅᑕᓂ ᐋᓐᓂᐊᕕᖓᑦ ᐅᖃᐅᓯᕐᓄᑦ 

ᐱᔨᑦᓯᕈᑎᒋᒋᐊᓕᖏᓐᓂᑦ ᒪᓕᑦᑎᐊᕋᓗᐊᕐᒪᖔᑦ, ᖃᐅᔨᒋᐊᖃᑦᑕᓚᐅᖅᑐᖅ ᐊᑯᓐᓂᖓᓂ ᒫᑦᓯ 2012 ᐊᒻᒪᓗ ᒫᑦᓯ 31, 

2013. ᐊᓪᓚᕝᕕᖓ ᓇᓗᓇᐃᖅᑐᐃᔪᒪᓚᐅᕐᒪᑦ ᐊᒃᑐᐃᓂᕆᖃᑦᑕᖅᑕᖏᓐᓂ ᐅᖃᐅᓯᖃᑎᒌᖏᓐᓂ ᖃᓄᖅ 

ᐊᐳᖅᑕᕈᑕᐅᑎᒋᔪᓐᓇᕐᒪᖔᑦ ᐊᑐᐃᓐᓇᐅᑎᑕᐅᑎᓐᓇᒋᑦ ᐅᖃᐅᓯᕐᒥᒍᑦ ᐱᔨᑦᓯᕈᑎᐅᔪᑦ ᐋᓐᓂᐊᕕᓕᐊᖅᑐᓄᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᐊᑐᓕᖁᔭᐅᓕᐅᖅᑐᓂ ᐅᖃᐅᓯᓕᕆᓂᕐᒧᖓᔪᓂᒃ. 

 

ᐅᓐᓂᓗᕐᕕᒃ ᐊᒻᒪᓗ ᖃᐅᔨᓴᕐᓂᕐᒧᑦ ᐃᓕᓐᓂᐊᕐᓂᖅ 

ᐱᒻᒪᕆᐅᕗᖅ ᐃᖅᑲᓇᐃᔭᖅᑎᓕᒫᓄᑦ ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓᓂ ᖃᐅᔨᒪᑦᑎᐊᕆᐊᖃᕐᓂᖏᑦ ᐅᓪᓗᒥᓕᓴᐅᔪᓂᒃᓗ 

ᑐᓴᐅᒪᑦᑎᐊᖁᓪᓗᒋᑦ ᐊᒻᒪᓗ ᐱᐅᓂᖅᐹᓂᒃ ᐅᓪᓗᒥ ᐊᑐᖅᑕᐅᕙᒃᑐᓂᒃ. ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓᓂᖔᖅᑐᑦ 

ᐱᖃᑕᐅᓚᐅᕆᕗᑦ ᐃᓕᓐᓂᐊᖅᑎᑕᐅᓂᐅᔪᒥᒃ ᑲᓇᑕᐅᑉ ᒐᕙᒪᒃᑯᖏᑦᑕ ᐅᖃᐅᓯᕐᓄᑦ ᑲᒥᓯᓇᐅᑉ ᐃᓕᓐᓂᐊᒐᒃᓴᖁᑎᖓᓐᓂ 

(ᖃᐅᔨᓴᕐᓂᕐᒨᖓᔪᓄᑦ) ᐊᒻᒪᓗ ᐊᓐᑎᐅᕆᔫᒥ ᐅᓐᓂᕐᓗᓴᒡᕕᖓᓂ (ᐃᐱᒃᓴᐃᓂᖅ). ᐃᖅᑲᓇᐃᔭᖅᑎᖏᑦ 

ᐃᓐᓄᒃᓯᒪᔪᐃᓐᓇᐅᓕᖅᐸᑕ, ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᑖᒃᑯᓂᖓ ᐃᓕᓐᓂᐊᒐᒃᓴᓂ ᐊᑐᐃᓐᓇᐅᑎᑕᐅᔪᓂ 

ᐱᖃᑕᐅᓛᕆᕗᑦ ᐊᒻᒪᓗ ᔪᐊᒃ ᔪᓂᕗᓯᑎ ᐃᓕᓐᓂᐊᕐᕕᒃᔪᐊᖓᓐᓂ ᐊᑐᐃᓐᓇᐅᑎᑕᐅᔪᑦ ᐊᒻᒪᓗ ᑲᓇᑕᒥ ᑲᑎᒪᓂᐅᔪᑦ 

ᐅᓐᓂᓗᕐᕕᐅᓲᓄᑦ ᐊᓪᓚᕝᕕᓄᑦ ᐃᖅᑲᓇᐃᔭᖅᑎᓕᒫᓄᑦ. 

8.4. ᑮᓇᐅᔭᖅᑐᕈᑎᑦ ᓂᕆᐅᒋᔭᐅᔪᑦ 

ᑮᓇᐅᔭᖅᑐᕈᑎᑦ ᐊᑑᑎᔪᑦ ᐱᓕᕆᓪᓗᐊᑕᖅᑕᖏᓐᓂᒃ ᐃᒪᐃᓕᖓᕗᑦ: 

ᑮᓇᐅᔭᖅᑐᕈᑎᑦ ($000) 2017-2018 2018-2019 2019-2020     2020-2021 

ᑐᑭᒧᐊᒃᑎᑦᑎᕕᒃ 

ᐊᐅᓚᔾᔪᑎᒃᓴᖏᓪᓗ 
633 628 628                 628 

ᑐᓴᐅᒪᔪᓕᕆᓂᖅ 159 159 159                159 
ᐊᑐᐊᒐᓕᕆᓂᖅ, ᐸᕐᓇᖕᓂᖅ 

ᐊᒻᒪᓗ ᖃᐅᔨᓴᕐᓂᖅ 
618 623 623                 623 

 

ᑲᑎᓪᓗᒋᑦ 

 
1,410 

 
1,410 

 
1,410             1,410 

9. ᓯᕗᓪᓕᐅᑎᔭᒃᓴᑦ 

ᑮᓇᐅᔭᑎᒍᑦ ᐊᕐᕌᒍᓂ ᐊᑐᖅᓯᒪᔭᑦᑎᓐᓂ, ᓇᓗᓇᐃᖅᓯᒪᒋᕗᑦ ᐊᕐᕌᒍᒧᑦ ᐅᓂᒃᑳᓕᐊᕆᓯᒪᔭᑦᑎᓐᓂ, 

ᐱᓕᕆᓂᕆᖃᑦᑕᓚᐅᖅᑕᕗᑦ. ᑖᒃᑯᐊ ᐱᓕᕆᔭᕗᑦ ᑖᒃᑯᐊᑦᓴᐃᓐᓇᐅᐸᓗᖃᑦᑕᕐᓂᖏᓐᓄᑦ, ᐱᓕᕆᐊᒃᓴᑦᑕ ᐸᕐᓇᐅᑎᖏᓐᓂ, 

ᐅᓂᒃᑳᓕᐊᑦᑕ ᑐᕌᒐᕆᓗᐊᖑᐊᓲᕆᕙᐅᒃ ᓯᕗᓪᓕᐅᑎᔭᒃᓴᓄᑦ ᐱᓕᕆᓂᕆᓪᓗᐊᑕᕐᓂᐊᖅᑕᕗᑦ. ᖃᐅᔨᒪᓂᐊᖅᐳᑎᑦ 

ᐱᔭᒃᓴᕆᓚᐅᖅᑕᕗᑦ ᐃᓚᖏᑦ ᐱᓕᕆᐊᒃᓴᑎᒍᑦ ᐸᕐᓇᐅᑎᓃᓚᐅᖏᒻᒪᑕ; ᐱᔭᒃᓴᑦᑎᓐᓄᑦ ᐃᓚᓕᐅᑎᒃᑲᓐᓂᖃᑦᑕᓚᐅᖅᑐᑦ. 

 

10. ᖃᓄᐃᓕᕐᓂᖏᑦ ᓯᕗᓪᓕᐅᑎᔭᒃᓴᐅᓚᐅᖅᑐᑦ 2018-2019ᒥ 

 

ᐱᖁᔭᖅ 

 

 ᕿᒥᕐᕈᓯᒋᐊᕐᓂᖅ ᐅᖃᐅᓰᑦ ᐃᓕᓴᕆᔭᐅᒪᔪᓄᑦ ᐱᖁᔭᖅ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ  

 

ᖃᓄᐃᓕᕐᓂᖓ: ᑲᔪᓯᔪᖅ ᓱᓕ. ᐊᑐᐃᓐᓇᐅᓕᖁᓪᓗᒍ ᐱᖁᔭᑦ ᑖᒃᑯᐊ ᕿᒥᕐᕈᔭᐅᑦᑎᐊᕆᐊᖃᕐᒪᑕ, ᐅᖃᐅᓯᕐᓄᑦ 

ᑲᒥᓯᓇᑉ ᐊᓪᓚᕝᕕᖓ ᐱᒋᐊᓚᐅᖅᑐᑦ ᑕᑯᓇᖕᓂᕆᔭᖓᓂ ᐱᖁᔭᓕᕆᔨᒧᑦ ᐃᑲᔪᖅᑕᐅᓪᓗᑎᒃ. 

  

 ᐱᔭᕇᕐᓗᒍ ᐋᖅᑭᑦᑎᐊᕐᓗᒍᓗ ᐃᓕᖅᑯᓯᕆᔭᐅᕙᖕᓂᐊᖅᑐᖅ ᐊᑐᕈᓐᓇᖁᓪᓗᑕ ᓄᓇᕗᑦ ᐃᖅᑲᖅᑐᐃᕕᖓᓂᒃ 

ᖃᐅᔨᓴᓕᕋᐃᒃᐸᑦ ᐅᖃᐅᓯᕐᓄᑦ ᑲᒥᓯᓇᐅᔪᖅ ᓄᓇᕗᒥ. 

 

ᖃᓄᐃᓕᕐᓂᖓ: ᐱᔭᕇᖅᑐᖅ. ᐊᑐᖃᑦᑕᕐᓂᐊᖅᑕᕗᑦ ᑲᔪᓯᑎᑕᐅᓯᒪᓕᖅᑐᖅ.  

 

 ᕿᒥᕐᕈᓗᒍ ᒪᓕᒐᒃᓴᕈᖅᑕᐅᓇᓱᒃᑐᖅ, ᐋᖅᑭᒋᐊᕈᑕᐅᓂᐊᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭ 

 

ᖃᓄᐃᓕᕐᓂᖓ: ᑲᔪᓯᔪᖅ. ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᒪᓕᒐᓕᐅᖅᑕᐅᔪᒪᔫᑉ ᐊᔾᔨᖓᓂᒃ ᐱᑎᑕᐅᓚᐅᕐᒪᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᒃᓴᖅ ᔪᓚᐃ 27, 2018. ᐊᒃᑐᖅᑕᐅᓂᐊᖅᑐᑦ ᐱᖃᑕᐅᒋᐊᓕᓪᓗ 

ᑲᑎᒪᖃᑎᒋᔭᐅᒐᔭᖅᑐᑦ ᐊᒡᒌᓯᒥ ᐊᒻᒪᓗ ᓄᓇᓕᖕᓅᖅᑕᓕᕐᓗᑎᒃ ᓯᑎᐱᕆ ᐅᑐᐱᕆ 2018. ᐃᓕᓐᓂᐊᕐᓂᓕᕆᔨᒃᑯᑦ 

ᐱᖁᔭᒃᓴᒥ ᒪᓕᒐᓕᐅᕐᕕᐅᑉ ᐃᓗᐊᓂ ᓴᖅᑭᑦᑎᓛᕈᒪᔪᑦ 2019 ᐅᑭᐅᖓᓂ. ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓᑦ 

ᐅᖃᐅᓯᒃᓴᒥᖕᓂ ᑐᓐᓂᖁᑎᒃᓴᒥᓂᓗ ᐊᑐᐃᓐᓇᕈᐃᓂᐊᖅᑐᑦ. 

 

 ᑲᑎᒪᖃᑎᖃᕐᓂᖅ ᑮᓇᐅᔭᓕᕆᔨᒃᑯᑦ ᑲᓇᑕᒥ ᒪᓕᒐᓕᐅᕐᕕᒃᔪᐊᖓᓐᓂᖔᖅᑐᓂ 

 

ᖃᓄᐃᓕᕐᓂᖓ: ᑲᔪᓯᔪᖅ. As ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᐱᖁᓐᓃᓴᒃᕕᐅᔪᑦ ᑲᓇᑕᐅᑉ ᒐᕙᒪᖓᓂ 

ᒪᓕᑦᓴᐃᓐᓇᕆᐊᖃᖏᓐᓂᕋᖅᖢᑎᒃ ᑎᑎᖅᑲᖓᓂ 3 ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖓᓂ, 

ᐅᖃᐅᓯᕐᓄᑦ ᑲᒥᓯᓇ ᐱᓕᕆᖃᑎᖃᖅᐸᓪᓕᐊᓇᓱᒃᐳᖅ ᑮᓇᐅᔭᓕᕆᔨᑦ ᑲᑎᒪᔨᕐᔪᐊᖏᓐᓂ ᑲᓇᑕᒥ ᑕᒪᓐᓇ ᐱᓪᓗᒍ. 

 

 ᕿᒥᕐᕈᓗᒍ ᐱᖁᔭᒃᓴᖅ 49, ᐋᖅᑭᒋᐊᕈᑎ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥ   

 

ᖃᓄᐃᓕᕐᓂᖓ: ᑲᔪᓯᔪᖅ. ᐅᖃᐅᓯᕐᓄᑦ ᑲᒥᓯᓇ ᐅᓐᓂᕐᓗᒃᕕᐅᕙᖕᒪᑦ ᓄᓇᕗᒥ ᓂᕈᐊᕐᓂᐅᔪᑦ ᐊᐅᓚᑕᐅᓂᖏᓐᓄᑦ 

ᓂᕈᐊᖅᑐᓕᕆᔨᒻᒪᕆᖕᒧᑦ ᑲᒪᒋᔭᐅᔪᓄᑦ. ᑖᓐᓇ ᓂᕈᐊᖅᑐᓕᕆᔨᒻᒪᕆᐅᔪᖅ ᐊᑭᓴᖅᑐᐃᓇᓱᐊᖅᓯᒪᖕᒪᑦ 

ᐊᑐᖅᑎᑕᐅᓂᖓᓄᑦ ᐅᖃᐅᓰᑦ ᐃᓕᓴᕆᔭᐅᒪᔪᓄᑦ ᐱᖁᔭᖅ ᐊᓪᓚᕝᕕᖓᓄᑦ ᐊᑐᖏᓐᓂᕋᖅᖢᒍ ᐱᖁᔭᖅᑎᒍᑦ. 

ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᑕᒪᒃᑯᓄᖓ ᐅᖃᐅᓯᕐᓄᑦ ᐱᔭᐅᖃᑦᑕᕆᐊᓖᑦ ᑐᓴᐅᒪᑎᑦᑎᓂᐅᒋᐊᓕᓪᓗ 

ᐱᔨᑦᓯᕋᕈᑏᓪᓗ ᐃᓄᓕᒫᓅᖓᔪᑦ ᐃᒃᐱᒋᔭᐅᑦᑎᐊᖃᑦᑕᖁᖕᒪᒋᑦ.    

ᑐᓴᐅᒪᖃᑦᑕᐅᑎᓕᕆᓂᖅ 

 

 ᐅᖃᐅᓯᕐᓄᑦ ᐱᔪᓐᓇᐅᑎᓄᑦ ᖃᐅᔨᒪᑎᑦᑎᒋᐊᕈᑎᒃᓴᓂ ᐋᖅᑭᒃᓱᐃᓂᖅ 

 

ᖃᓄᐃᓕᕐᓂᖓ: ᐱᔭᕇᖅᑐᖅ.  ᐊᕐᕌᒍᑕᒫᑦ, ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᑐᓴᐅᒪᔾᔪᑎᒃᓴᓂ 

ᐋᖅᑭᒃᓱᐃᖃᑦᑕᕐᒪᑕ ᓴᖅᑭᔮᖅᑎᑦᑎᔾᔪᑎᒃᓴᓂᒃᓗ ᐃᓄᐃᑦ ᐅᖃᐅᓯᖏᓐᓄᑦ ᖁᕕᐊᓲᑎᖃᕐᓂᕐᒧᑦ ᑕᖅᑭᐅᔪᒧᑦ 

(ᕕᑉᕗᐊᕆ 2018) ᐅᐃᕖᒃᑯᓪᓗ ᐅᖃᐅᓯᕐᒥᓂ ᖁᕕᐊᓲᑎᖃᕐᓂᖓ (ᒫᑦᓯ 2018). ᐅᖃᐅᓯᕐᓄᑦ ᑲᒥᓯᓇᑉ 

ᐊᓪᓚᕝᕕᖓ ᖃᐅᔨᒪᓇᓱᒃᑎᑦᑎᓲᖑᖕᒪᑕ ᐅᖃᐅᓯᖅᑎᒍᑦ ᐱᔪᓐᓇᐅᑎᒋᔭᐅᔪᓂᒃ ᑎᑎᖃᑎᒍᑦ ᓈᓚᐅᑎᒃᑯᓪᓗ ᐊᒻᒪᓗ 

ᐃᓄᖕᓄᑦ ᑐᓴᐅᒪᔾᔪᑕᐅᒋᐊᓲᓂᒃ ᖃᕋᓴᐅᔭᒃᑯᑦ, ᐊᑭᑦᑐᕋᐅᑎᑎᑦᓯᓲᖑᓪᓗᑎᒃᓗ ᓄᒡᓗᒐᒃᓴᓄᑦ. ᑲᑎᒪᖃᑎᖃᓲᖑᒋᕗᑦ 

ᐊᔾᔨᒌᖏᑦᑐᓂᒃ ᑎᒥᐅᔪᓂᒃ ᑐᓴᐅᒪᔭᐅᑎᓐᓇᓱᒃᖢᒍ ᐱᓂᐊᒐᒃᓴᖓ, ᑐᕌᒐᖓᓗ ᐅᖃᐅᓯᕐᓄᑦ ᐱᔪᓐᓇᐅᑏᑦ ᐱᓪᓗᒋᑦ 

ᒪᓕᒃᑕᐅᖃᑦᑕᕆᐊᖃᖅᑐᓪᓗ. 

 

ᐅᖃᐅᓯᕐᓄᑦ ᑲᒥᓯᓇ ᐅᖃᐅᓯᖃᑦᓴᐃᓐᓇᖅᐳᖅ ᓱᓕ ᐃᓄᒃᑐᑦ ᐅᖃᐅᓯᕐᒥᒃ ᐊᑐᕐᓗᑎᒃ ᐃᖅᑲᓇᐃᔭᕈᓐᓇᕐᓂᕐᒥᒃ 

ᓄᓇᕗᑦ ᐃᓗᐊᓂ ᑎᒥᕈᖅᑎᑕᐅᓯᒪᔪᓂ, ᓯᐱᓯ ᓇᓚᐅᑎᖓᑦᑎᒍᑦ ᐃᓄᒃᑐᑦ ᖃᓪᓗᓈᑎᑐᓪᓗ.  

 

 ᕿᒥᕐᕈᓂᖅ ᑐᓴᐅᒪᑎᑦᑎᔾᔪᑎᒃᓴᓂ 

 

ᖃᓄᐃᓕᕐᓂᖓ: ᑲᔪᓯᔪᖅ. ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᑐᓴᐅᒪᔾᔪᑎᒃᓴᓂ ᓴᖅᑭᑦᑎᓚᐅᕆᕗᑦ ᑎᑎᖃᖅ 3 

ᖁᓪᓗᒍ ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐅᔾᔪᑎ ᐱᖁᔭᒃᑯᑦ ᐊᒻᒪᓗ ᑎᒍᔭᒃᓴᓂ ᐊᑐᐃᓐᓇᕈᐃᕙᓪᓕᐊᓪᓗᑎᒃ. 

ᐅᖃᐅᓯᖅᑎᒍᑦ ᐱᔪᓐᓇᐅᑎᐅᔪᓅᖓᔪᓂᒃᑕᐅᖅ ᓄᑖᕈᖅᑎᕆᕙᓪᓕᐊᕗᑦ.    

 

 ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓᑕ ᖃᕋᓴᐅᔭᒃᑯᑦ ᐃᑭᐊᖅᑭᕕᖓ ᕿᒥᕐᕈᓗᒍ 

 

ᖃᓄᐃᓕᕐᓂᖓ: ᑲᔪᓯᔪᖅ. ᐃᓗᓕᖏᑦᑕ ᕿᒥᕐᕈᔭᐅᓂᖏᑦ ᓄᖅᑲᖅᓯᒪᑲᐃᓐᓇᖅᑐᖅ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᓂ 

ᐊᒥᒐᖅᓯᓯᒪᓂᖏᓐᓄᑦ; ᑖᓐᓇ ᓯᕗᓪᓕᐅᑎᔭᒃᒪᓵᖑᖅᑐᖅ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐱᓕᕆᔨᖓᑕ.  

 

 ᐃᑲᔪᕐᓂᖅ ᒥᓂᔅᑕᐃᑦ ᑲᑎᒪᓂᖓᓄᑦ ᑲᓇᑕᒥ ᐅᐃᕖᑎᑑᓲᑦ ᐃᓕᖅᑯᓯᓕᕆᔨᒃᑯᑦ ᑲᑎᒪᓂᒃᓴᖓ ᐸᕐᓇᒃᑕᐅᖕᒪᑦ ᔪᓂ 2018 

 

ᖃᓄᐃᓕᕐᓂᖓ: ᑭᖑᕙᕆᐊᖅᑕᖅ. ᐃᓕᖅᑯᓯᓕᕆᔨᒃᑯᑦ ᑭᖑᕙᕆᐊᖅᓯᒪᔪᑦ ᐱᓕᕆᔭᒃᓴᑦ ᒫᓐᓇ ᐊᒥᓲᓗᐊᕐᒪᑕ 

ᐊᑕᐅᑦᑎᒃᑰᖅᑐᑦ.  

 

 ᐃᑲᔪᕐᓂᖅ ᓄᓇᕗᒥ ᐃᓄᐃᑦ ᐅᖃᐅᓯᖏᓐᓂ ᐊᑐᓲᑦ ᑲᑎᒪᓂᒃᓴᖓᓄᑦ ᐃᓕᖅᑯᓯᓕᕆᔨᒃᑯᑎᒍᑦ ᐸᕐᓇᒃᑕᐅᔪᖅ ᔪᓂ 2018.  

 

ᖃᓄᐃᓕᕐᓂᖓ: ᑲᔪᓯᔪᖅ. ᐃᓕᖅᑯᓯᓕᕆᔨᒃᑯᑦ ᑲᑎᒪᑎᑦᑎᓂᒃᓴᖓ ᑭᖑᕙᕆᐊᖅᑕᐅᓚᐅᕐᒪᑦ ᓯᑎᐱᕆ 10-14, 2018, 

ᐊᒻᒪᐃᓛᒃ ᒫᑦᓯ 2019ᒧᑦ. ᐅᖃᐅᓯᕐᓄᑦ ᑲᒥᓯᓇ ᐅᖃᖅᑎᐅᖃᑕᐅᓛᖅᑐᖅ ᐊᒻᒪᓗ ᖃᐅᔨᒪᔨᑕᕆᔭᐅᖃᑕᐅᓗᓂ; 

ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᐃᑲᔪᕈᒪᓯᒪᔪᖅ ᐸᐃᑉᐹᑎᒍᑦ ᐊᒥᓲᓕᖅᑎᕆᓂᕐᒥ ᐊᒻᒪᓗ ᐸᕐᓇᒃᐸᓪᓕᐊᑎᓪᓗᒋᑦ 

ᑲᑎᒪᓂᐅᓂᐊᖅᑐᒧᑦ.  

 

 ᑐᓴᐅᒪᖃᑦᑕᐅᑎᔾᔪᑎᒃᓴᓄᑦ ᐸᕐᓇᐅᑎᓕᐅᕐᓗᑎᒃ ᐅᖃᐅᓯᕐᓄᑦ ᑲᒥᓯᓇᒧᑦ 

 

ᖃᓄᐃᓕᕐᓂᖓ: ᑲᔪᓯᔪᖅ. ᑐᓴᐅᒪᔾᔪᑎᓄᑦ ᐸᕐᓇᐅᒻᒥ ᑎᑎᕋᖅᐸᓪᓕᐊᔪᑦ ᐊᑐᐃᓐᓇᐅᓕᖅᐳᕐᓗ; ᐱᔭᕇᖅᓯᒪᒐᔭᖑᐊᖅᑐᖅ 

ᑎᓯᐱᕆ 2018.  

 ᑐᓴᐅᒪᑎᑕᐅᔭᕆᐊᖃᕐᓂᖏᓐᓄᑦ ᐱᔨᑦᓯᖅᑎᐅᔪᑦ ᑲᑐᔾᔨᖃᑎᒌᑦ ᑎᒥᐅᔪᓪᓗ ᐊᒻᒪᓗ ᑲᓇᑕᐅᑉ ᒐᕙᒪᖓᓂ 

ᐊᕕᒃᑐᖅᓯᒪᓂᐅᔪᓂᑦ ᐱᓕᕆᕖᑦ ᑎᒥᖁᑎᖏᓪᓗ ᐅᖃᐅᓯᒃᑯᑦ ᐱᔨᑦᓯᕈᑕᐅᖃᑦᑕᕆᐊᓕᖕᓄᑦ. 

 

ᖃᓄᐃᓕᕐᓂᖓ: ᑲᔪᓯᔪᖅ. ᐊᑐᓕᖅᑎᓪᓗᒍ ᑎᑎᕋᖅᓯᒪᓂᖓ 3 ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ 

ᔪᓚᐃ 9, 2017, ᐃᖅᑲᓇᐃᔭᖅᑎᐅᑲᐃᓐᓇᕐᓂᐊᖅᑐᒥᒃ ᐊᑦᑕᑐᓚᐅᕋᑦᑕ ᓇᖕᒥᓂᖃᖅᑎᐅᔪᓄᑦ ᐃᑲᔪᖃᑦᑕᕐᓂᐊᖅᑐᒥᒃ, 

ᖃᐅᔨᒪᔾᔪᑎᒃᓴᖏᓐᓂᓗ ᑎᑎᕋᖅᖢᓂ ᐊᐅᓪᓚᖅᑎᑦᑎᓪᓗᓂᓗ 500ᓄᑦ ᑎᒥᐅᔪᓄᑦ ᑲᑐᔾᔨᖃᑎᒌᓄᓪᓗ 

ᐱᔭᕆᐊᖃᓕᕐᓂᖏᓐᓄᑦ ᑐᓴᖅᑎᑕᐅᓪᓗᑎᒃ. ᒫᓐᓇᐅᔪᖅ ᐃᑲᔪᕆᐊᓕᑦᑎᓐᓂ ᐃᑲᔪᖃᑦᑕᖅᐳᒍᑦ ᐸᕐᓇᖃᑎᒋᓪᓗᒋᓪᓗ 

ᑲᔪᓯᑎᑕᐅᓂᖓᓄᑦ ᐸᕐᓇᐅᑎᓕᐅᕐᓂᕐᒧᓪᓗ, ᐱᔭᕆᐊᖃᕈᑎᒃᓗ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᑐᒃᓯᕋᐅᑎᓂᒃ. 

 

 ᐱᖃᑕᐅᓂᖅ ᓄᓇᓕᑐᖃᑦ ᐅᖃᐅᖏᓐᓄᑦ ᐱᖁᔭᒃᓴᖓᓂ ᑐᓴᕆᐊᕐᓂᐅᔪᓂ.  

 

ᖃᓄᐃᓕᕐᓂᖓ: ᑭᖑᕙᕆᐊᖅᑕᖅ. ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᑲᑎᒪᖃᑕᐅᓚᐅᖅᑐᖅ ᐃᓄᐃᑦ 

ᑕᐱᕇᒃᑯᓐᓄᑦ ᑲᓇᑕᒥ (ITK) ᑲᑎᒪᖃᑕᐅᓚᐅᕆᓪᓗᑎᒃᓗ ᑐᓴᕆᐊᕐᓂᐅᔪᓂᒃ ᑲᓇᑕᐅᑉ ᒐᕙᒪᒃᑯᓐᓄᑦ ᐃᖃᓗᖕᓂ 

ᑲᑎᒪᑎᑦᑎᑎᓪᓗᒋᑦ ᔪᓚᐃ 18, 2018. ᑎᑎᕋᕐᕕᕗᑦ ᐅᑎᕐᕕᖃᓛᖅᑐᖅ ᑲᑎᒪᓂᐅᓚᐅᖅᑐᒧᑦ.  

 

ᐊᑐᐊᒐᓕᕆᓂᖅ, ᐸᕐᓇᖕᓂᖅ ᐊᒻᒪᓗ ᖃᐅᔨᓴᕐᓂᖅ 

 

 ᖃᐅᔨᒪᒋᐊᕐᓗᒋᑦ ᓄᓇᕗᒥ ᐱᔨᑦᓯᖅᑐᑦ ᑎᒥᕈᖅᑎᑕᐅᓯᒪᔪᑦ ᐅᖃᐅᓯᖅᑎᒍᑦ ᐱᔨᑦᓯᕈᑎᖏᑦ ᑎᑎᖃᑎᒎᖓᔪᑦ 

 

ᖃᓄᐃᓕᕐᓂᖓ: ᐱᔭᕇᖅᑐᖅ. ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᓈᓴᐅᑎᑖᖅᑎᑦᑎᓲᖑᖕᒪᑕ ᑎᑎᖃᑎᒍᑦ 

ᑐᓴᐅᒪᑎᑦᑎᔾᔪᑎᖏᓐᓂᒃ ᖃᕋᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑰᖅᑎᑕᐅᔪᑦ. ᑭᐅᔾᔪᑕᐅᔪᑦ ᑭᖑᓕᕇᖅᓯᒪᔪᑦ 

ᐊᑕᐅᑦᑎᒃᑯᓘᓐᓃᑦ ᐅᖃᐅᓯᒃᑯᑦ ᐃᓕᓴᕆᔭᐅᓯᒪᔪᖅᑎᒍᑦ. 

 

 ᐅᔾᔨᖅᓱᐊᕆᓗᒍ ᓄᓇᕗᒥ ᐱᔨᑦᓯᖅᑐᑦ ᐱᔪᓐᓇᐅᑎᖏᑦ ᐃᒃᐱᒋᔭᐅᒍᓗᐊᕐᒪᖔᑕ ᐃᓄᐃᑦ ᐅᖃᐅᓯᖏᑦᑎᒍᑦ. 

 

ᖃᓄᐃᓕᕐᓂᖓ: ᑲᔪᓯᔪᖅ. ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᖃᐅᔨᒋᐊᖃᑦᑕᓚᐅᖅᑎᓪᓗᒍ ᐃᓄᒃᑎᑐᑦ ᐊᑐᕐᓗᑎᒃ 

ᐃᖅᑲᓇᐃᔭᕈᓐᓇᐅᑎᖃᕐᓂᖏᓐᓂ 2017ᒥ, ᑕᐃᒪᓐᓇᑦᑕᐅᖅ ᖃᐅᔨᓴᒃᑲᓐᓂᔮᖏᑦᑐᑦ 2018-2019; 

ᑭᖑᕙᕆᐊᖅᑕᐅᖕᒪᑦ ᐊᕐᕌᒍᒧᑦ 2020-2021. ᐊᕐᕌᒍᖅ ᐱᓕᕆᓐᓇᒥ 2018-2019, ᑐᓴᕆᐊᕐᕕᖃᓛᖅᐳᑦ 

ᓄᓇᕗᓕᒫᒥ ᐱᔨᑦᓯᖅᑎᐅᔪᓂ ᑎᒥᕈᖅᑎᑕᐅᓯᒪᔪᓂ ᐊᐱᖅᓲᑎᒋᖃᑦᑕᓚᐅᖅᑕᖏᓐᓂ (ᖃᐅᔨᔭᖏᓐᓂ 

ᐊᑐᓕᖁᔭᖏᓐᓂᓗ) ᐱᔪᓐᓇᐅᑎᖃᕐᓂᖅ ᐱᓪᓗᒍ ᐃᓄᒃᑐᑦ ᐃᖅᑲᓇᐃᔭᕈᒪᔪᒥ. 

 

 ᐅᔾᔨᖅᓱᐊᕆᓗᒍ ᓄᓇᕗᓕᒫᒧᑦ ᐱᔨᑦᓯᖅᑐᑦ ᐅᖃᐅᓯᒃᑯᑦ ᐱᔨᑦᓯᕈᑎᒋᔭᖏᓐᓂ ᑕᑯᒋᐊᓚᐅᓪᓚᖃᑦᑕᕐᓗᒍ 

ᖃᕋᓴᐅᔭᒃᑯᑦ ᐃᑭᐊᖅᑭᕕᖓᑕ ᑐᕌᖅᑕᕐᕕᖏᑦ 

 

ᖃᓄᐃᓕᕐᓂᖓ: ᐱᔭᕇᖅᑐᖅ. ᐃᑭᐊᖅᑭᕕᒃᑯᑦ ᖃᐅᔨᒪᓇᓱᖕᓂᖅ ᐅᔾᔨᖅᓱᐊᖃᕐᓂᕐᓗ ᑐᓴᐅᒪᔭᒃᓴᑦ ᐃᓗᓕᖏᑦ 

ᐊᑐᐃᓐᓇᐅᒍᓗᐊᕐᒪᖔᑕ ᐅᖃᐅᓯᖅᑎᒍᑦ ᐃᓕᓴᕆᔭᐅᓯᒪᔪᖅᑎᑐᑦ. ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ 

ᐆᒃᑐᕋᐃᖃᑦᑕᓚᐅᖅᐳᑦ ᐃᑭᐊᖅᑭᕕᒃᑯᑦ ᐱᖓᓱᓂᒃ ᓇᕿᑦᑎᖃᑦᑕᖅᖢᑎᒃ ᓂᕈᐊᒐᒃᓴᐅᔪᓂ, ᑖᒃᑯᑎᒎᓇᓗ 

ᓂᕈᐊᒐᒃᓴᐅᔪᒃᑯᑦ ᓇᕿᑦᑎᖃᑦᑕᕐᓂᑯᑦ ᓇᓪᓕᐊᑐᐃᓐᓇᖅ ᐅᖃᐅᓯᖅ ᐃᓕᓴᕆᔭᐅᓯᒪᔪᖅᑎᑐᑦ 

ᐊᑐᐃᓐᓇᐅᔪᐃᓐᓇᐅᒍᓗᐊᕐᒪᖔᑕ. ᖃᓂᒋᔭᖓᓂ 2,900 ᒪᒃᐱᒐᑦ ᑐᕌᖅᑕᕐᕖᓪᓘᓐᓃᑦ ᖃᐅᔨᒋᐊᖅᑕᐅᓚᐅᖅᐳᑦ.  

 

 ᐊᕐᕌᒍᓄᑦ ᑕᓪᓕᒪᓄᑦ ᕿᒥᕐᕈᓂᖅ ᐅᑎᕐᕕᒋᓗᒋᑦ ᐊᑐᓕᖁᔭᐅᓚᐅᖅᓯᒪᔪᑦ ᐅᖃᐅᓯᕐᓄᑦ ᑲᒥᓯᓇᐅᑉ 

ᑲᔪᓯᑎᑕᐅᖁᓂᑯᖏᑦ  

 

ᖃᓄᐃᓕᕐᓂᖓ: ᑭᖑᕙᕆᐊᖅᑕᖅ. ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᐃᖅᑲᓇᐃᔭᖅᑎᑭᒃᓴᕐᒪᑦ, ᐱᓕᕆᔭᒃᓴᖓ 

ᑭᖑᕙᕆᐊᖅᑕᖅ 2019-2020.  

 ᐊᑐᓕᖁᔭᐅᓂᑯᑦ ᐅᑎᕐᕕᒋᓗᒋᑦ ᑲᑎᒪᔨᕋᓛᓂᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᕿᒥᕐᕈᔨᒃᑯᓐᓂᖔᓚᐅᖅᑐᖅ 

 

ᖃᓄᐃᓕᕐᓂᖓ: ᑭᖑᕙᕆᐊᖅᑕᖅ.  ᐅᖃᐅᓯᕐᓄᑦ ᑲᒥᓯᓇᐅᓚᐅᖅᓯᒪᔪᖅ ᑭᖑᓪᓕᖅᐹᒥ ᒪᓕᒐᓕᐅᖅᑎ 

ᑲᑎᒪᔨᕋᓛᖏᑦᑕ ᓵᖓᓅᕋᒥ ᓄᕕᐱᕆ 2015 ᐊᒻᒪᓗ ᐊᐅᓚᑦᑎᔨᓄᑦ ᐱᔨᑦᓯᖅᑎᒃᑯᓪᓗ ᑲᑎᒪᔨᖏᑦᑕ ᓵᖓᓅᕋᒥ 

ᒫᑦᓯ 2016−ᒥᐅᓚᐅᖅᓯᒪᕗᖅ. ᑲᒥᓯᓇᐅᑉ ᐃᓂᖓ ᐃᓄᖃᑎᖏᔅᓲᔭᓚᐅᖅᓯᒪᕗᖅ ᔪᓂ 2016ᒥ  ᔪᓂ 2017ᒧᑦ. 

ᑲᑎᒪᔨᕋᓛᓄᑦ ᐅᓂᒃᑳᕆᐊᖅᑐᖅᑐᒃᓴᒫᖑᕗᑦ ᒫᑦᓯ 2019. ᐱᓕᕆᐊᒃᓴᖓ ᑭᖑᕙᕆᐊᖅᓯᒪᖕᒪᑦ ᐱᓕᕆᓐᓇᐅᑉ 

ᐊᕐᕌᒍᖓᓄᑦ 2019-2020. 

 

 ᐅᐸᓗᖓᐃᔭᐅᑎᒥᒃ ᐅᓂᒃᑳᓕᐅᕐᓗᑎᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓᓄᑦ 

 

ᖃᓄᐃᓕᕐᓂᖓ: ᑲᔪᓯᔪᖅ ᓱᓕ. ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᐅᓪᓘᖕᓄᑦ ᒪᕐᕉᖕᓄᑦ ᑲᑎᒪᑎᑦᑎᓚᐅᖅᐳᑦ 

ᐅᐸᓗᖓᐃᔭᐅᑎᐅᓪᓗᓂ. ᖃᐅᔨᒪᕙᒌᕆᐊᕈᑎᑦ ᑐᓐᓂᖅᓴᖅᑕᐅᓚᐅᖅᑐᑦ ᐃᖅᑲᓇᐃᔭᖅᑎᓕᒫᓄᑦ 

ᑲᑎᒪᓯᒋᐊᓚᐅᖅᑎᓐᓇᒋᑦ ᖃᐅᔨᒪᔭᐅᕙᒌᕐᓂᐊᕐᒪᑕ ᑲᒥᓯᓇᐅᑉ ᑐᕌᒐᖏᑦ, ᐱᓂᐊᕐᓂᖏᑦ 

ᖃᓄᐃᓕᐅᕈᑎᒋᓇᓱᐊᖅᑕᖏᓪᓗ. ᐸᕐᓇᐅᑎᒃᓴᖓ ᒫᓐᓇ ᑎᑎᕋᖅᑕᐅᕙᓪᓕᐊᔪᖅ 

 

 ᕿᒥᕐᕈᓗᒍ ᖃᐅᔨᕐᓂᖃᓕᕌᖓᑦᑕ ᐃᖏᕐᕋᓂᕆᕙᒃᑕᕗᑦ 

 

ᖃᓄᐃᓕᕐᓂᖓ: ᑭᖑᕙᕆᐊᖅᑕᐅᔪᖅ. ᐅᖃᐅᓯᕐᓄᑦ ᑲᒥᓯᓇᑉ ᐊᓪᓚᕝᕕᖓ ᐃᖅᑲᓇᐃᖅᑎᑭᒃᓴᒧᑦ, ᑖᓐᓇ 

ᑭᖑᕙᕆᐊᖅᑕᐅᓚᐅᖅᑐᖅ. ᐊᓪᓚᕝᕕᕗᑦ ᓄᑖᖑᕆᐊᕆᔪᒪᖕᒪᑕ ᑐᓴᐅᒪᔭᐅᔾᔪᑎᒃᓴᓂᒃ ᖃᐅᔨᓴᕈᑎᒋᓲᖏᓐᓄᑦ ᐊᒻᒪᓗ 

ᑕᓯᐅᖅᑕᐅᔾᔪᑎᒃᓴᖏᑦᑕ ᒪᓕᒐᕆᓂᐊᖅᑕᖏᓐᓂᒃ. 

 

11. ᓯᕗᓪᓕᐅᑎᔭᒃᓴᑦ 2019-2020 

 

ᐱᖁᔭᖅ 

 

 ᕿᒥᕐᕈᓗᒋᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓᑦᑕ ᒪᓕᒐᓕᐊᕆᔪᒪᓯᒪᔭᖓ, ᐋᖅᑭᒋᐊᕈᑎᐅᓂᐊᖅᑐᖅ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ, ᐅᖃᐅᓯᒃᓴᕆᓂᐊᖅᑕᖏᓐᓂᓗ ᐊᑐᐃᓐᓇᕈᐃᓗᑎᒃ 

 ᖃᐅᔨᒪᑎᑦᑎᒋᐊᕈᑎᒃᓴᓂ ᑲᑎᒪᑎᑦᑎᓗᑎᒃ ᐅᖃᐅᓯᓕᕆᓂᕐᒧᑦ ᐱᖁᔭᖅ ᐱᓪᓗᒍ ᒥᓂᔅᑕᐅᑏᑦ ᑐᒡᓕᖏᓐᓂ ᐊᒻᒪᓗ 

ᐊᖓᔪᖅᑲᐅᑎᐅᔪᓂ ᒐᕙᒪᐅᑉ ᐱᓕᕆᕕᒋᔭᓕᒫᖏᓐᓂᖔᖅᑐᓂ 

ᑐᓴᐅᒪᔪᓕᕆᓂᖅ 

 ᐋᖅᑭᒃᓯᓂᖅ ᑐᓴᐅᒪᒋᐊᕈᑎᓄᑦ ᖃᐅᔨᒪᔭᐅᒋᐊᓕᖕᓄᑦ ᐅᖃᐅᓯᕐᓄᑦ ᐱᔪᓐᓇᐅᑎᓅᖓᔪᓂᒃ 

 ᐋᖅᑭᒃᓯᓂᖅ ᑐᓴᐅᒪᑎᑦᑎᒋᐊᕈᑎᓂᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐱᔭᒃᓴᕆᔭᖓᓂᒃ ᖃᓄᐃᓕᐅᖅᑎᐅᓂᖓᓂᒃᓗ 

 ᐱᓕᕆᖃᑎᒌᓐᓇᕐᓗᒋᑦ ᓇᖕᒥᓂᖃᖅᑎᐅᔪᑦ ᓇᖕᒥᓂᖅᓱᖅᑐᓪᓗ ᑲᑐᔾᔨᖃᑎᒌᖑᔪᑦ ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᕕᖏᑦ, ᑎᒥᖁᑎᖏᑦ ᐱᓕᕆᕕᓪᓗᐊᑕᖏᓪᓗ ᐸᕐᓇᐅᑎᖏᓐᓂ ᑲᔪᓯᑎᑦᑎᓂᖏᓐᓂᓗ ᐃᓄᐃᑦ 

ᐅᖃᐅᓯᖏᓐᓄᑦ ᐸᕐᓇᐅᑎᒋᔭᖏᓐᓂᒃ 

 ᑎᓴᒪᓄᑦ ᓄᓇᓕᖕᓅᕐᓗᑎᒃ ᖃᐅᔨᒪᑎᑦᑎᔾᔪᑎᒃᓴᓂ ᑐᓴᐅᒪᔾᔪᑎᒃᓴᓂᒃᓗ ᑲᑎᒪᑎᑦᑎᓗᑎᑦ 

 ᐊᑐᐊᒐᓕᐅᕐᓗᑎᒃ ᐊᒻᒪᓗ ᐊᑐᐊᒐᕐᓂ ᑕᓯᐅᖅᓯᔾᔪᑎᒃᓴᓂ ᐋᖅᑭᒃᓱᐃᖃᑎᖃᕐᓗᑎᒃ ᐅᖃᐅᓯᕐᓄᑦ ᑲᒥᓯᓇᐅᑉ 

ᐱᔭᕆᐊᖃᖅᑐᖁᑎᖏᑦ ᒪᓕᒃᑕᐅᑦᑎᐊᖁᓪᓗᒋᑦ 

 

ᐊᑐᐊᒐᓕᕆᓂᖅ, ᐸᕐᓇᖕᓂᖅ ᐊᒻᒪᓗ ᖃᐅᔨᓴᕐᓂᖅ 

 

 ᐅᔾᔨᖅᓱᕐᓗᒍ ᓄᓇᕗᒥ ᑎᒥᕈᖅᑎᑕᐅᓯᒪᔪᑦ ᒐᕙᒪᒃᑯᓐᓄᑦ ᐅᖃᐅᓯᕐᓄᑦ ᐱᔨᑦᑎᕋᕈᑎᒋᔭᖏᑦ ᐅᖄᓚᕕᐅᖃᑦᑕᕐᓗᑎᒃ  



17 
 

 ᒪᓕᑦᑎᐊᕋᓗᐊᕐᒪᖔᑕ ᖃᐅᔨᓴᕐᓗᒋᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓ ᐊᒻᒪᓗ ᕿᑭᖅᑕᓂ ᐋᓐᓂᐊᕕᒃ 

ᐱᕚᓪᓕᖅᓯᒪᓕᕐᒪᖔᑕ ᐅᖃᐅᓯᕐᓄᑦ ᑲᒥᓯᓇᐅᑉ ᐊᑐᓕᖁᓚᐅᖅᑕᖏᑦ ᑲᔪᓯᑎᑕᐅᓯᒪᓕᕐᒪᖔᑕ (ᐋᖅᑭᒃᓯᒪᔪᓂᒃ 

ᖃᐅᔨᓴᕐᓂᖅ ᐅᓂᒃᑳᓕᐊᖓ)  

 ᐊᑐᓕᖁᔭᐅᓯᒪᔪᑦ ᐅᑎᕐᕕᒋᓗᒋᑦ ᖃᓄᐃᓕᖓᓕᕐᒪᖔᑕ ᒪᓕᒐᓕᐅᖅᑎᑦ ᑲᑎᒪᕋᓛᑦ ᕿᒥᕐᕈᔨᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

 ᐃᖅᑲᓇᐃᔭᖅᑎᑦ ᐃᓕᓴᖅᑕᐅᓗᑎᒃ ᐱᓕᒻᒪᒃᓴᔭᐅᓗᑎᒃᓗ ᐊᒻᒪᓗ ᐃᖅᑲᓇᐃᔭᖅᑎᑦ ᐱᕚᓪᓕᕈᑎᒃᓴᖏᓐᓄᑦ 

ᐃᓕᓐᓂᐊᒐᒃᓴᐅᔪᖁᑎᖏᑎᒍᑦ 

 ᖃᐅᔨᓴᓕᕌᖓᑦᑕ ᖃᓄᐃᑉᐸᓪᓕᐊᓂᒃᓴᖏᓐᓄᑦ ᖃᐅᔨᒪᔾᔪᑎᒃᓴᓕᐅᕐᓗᑎᒃ 

 ᓄᓇᕗᑦ ᒐᕙᒪᒃᑯᑦ ᑎᒥᖁᑎᖏᑦ ᓂᓪᓕᕐᕕᖃᖅᑎᓪᓗᒋᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓᑕ ᐊᐱᖅᓱᖃᑦᑕᕐᓂᒃᑯᑦ 

ᖃᐅᔨᒪᔾᔪᑎᒋᓯᒪᔭᖏᓐᓂ 

 ᑕᑯᒋᐊᒃᑲᓐᓂᕐᓗᒍ ᐊᕐᕌᒍᓄᑦ ᑕᓪᓕᒪᓄᑦ ᕿᒥᕐᕈᓂᐅᓚᐅᖅᑐᒧᑦ ᐊᑐᓕᖁᔭᕕᓃᑦ ᑲᔪᓯᑎᑕᐅᓯᒪᖕᒪᖔᑕ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓᓐᓄᑦ  

 

ᓯᕗᓪᓕᐅᑎᔭᒃᓴᑦ 2020-2021 

 

ᑐᓴᐅᒪᔪᓕᕆᓂᖅ 
 

 ᐋᖅᑭᒃᓯᓗᑕ ᖃᐅᔨᒪᑎᑦᑎᒋᐊᕈᑎᓂᒃ ᐅᖃᐅᓯᕐᓄᑦ ᐱᔪᓐᓇᐅᑎᐅᔪᓅᖓᔪᓂᒃ 

 ᐋᖅᑭᒃᓯᓗᑕ ᖃᐅᔨᒪᑎᑦᑎᒋᐊᕈᑎᓂᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐱᔭᒃᓴᒫᖏᓐᓂᒃ ᖃᓄᐃᓕᐅᖅᑎᐅᓂᖓᓂᒃᓗ 

 ᑐᓴᐅᒪᑏᓐᓇᕆᐊᕐᓗᒋᑦ ᓇᖕᒥᓂᓖᑦ ᓇᖕᒥᓂᖅᓱᖅᑐᓪᓗ ᑲᑐᔾᔨᖃᑎᒌᖑᔪᑦ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕕᖏᑦ 

ᐱᓕᕆᕕᓪᓗᐊᑕᖏᓪᓗ ᐅᖃᐅᓯᕐᓄᑦ ᐱᔨᑦᓯᕈᑎᑦ ᐱᖃᑦᑕᕆᐊᓕᖏᑦ ᒪᓕᒃᑕᐅᒋᐊᓖᑦ ᐱᓪᓗᒋᑦ ᐊᑐᕐᓗᒍ ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖅ 

 ᐳᓛᕆᐊᕐᕕᒋᓗᒋᑦ ᑎᓴᒪᑦ ᓄᓇᓕᐅᔪᑦ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᖏᓐᓂ ᑐᓴᐅᒪᑎᑕᐅᒃᑲᓐᓂᖁᓪᓗᒋᑦ 

 

ᐊᑐᐊᒐᓕᕆᓂᖅ, ᐸᕐᓇᖕᓂᖅ ᐊᒻᒪᓗ ᖃᐅᔨᓴᕈᑎᑦ 

 

 ᐅᔾᔨᖅᓱᐊᕆᓗᒍ ᐊᑐᓕᖅᑎᑕᐅᕙᓪᓕᐊᓂᖏᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓᑕ ᐊᑐᓕᖁᓯᒪᔭᖏᑦ ᐃᓄᒃᑐᑦ 

ᐅᖃᐅᓯᕐᒥ ᐊᑐᕐᓗᓂ ᐃᖅᑲᓇᐃᔭᕈᓐᓇᕐᓂᕐᒥᒃ 

 ᐅᔾᔨᖅᓱᐊᕆᓗᒍ ᓇᖕᒥᓂᖃᖅᑐᑎᒍᑦ ᑲᓇᑕᐅᓪᓗ ᑎᒥᖁᑎᒋᔭᖏᑦᑕ ᐅᖃᐅᓯᖅᑎᒍᑦ ᐱᔨᑦᓯᕈᑎᒋᔭᖏᑦ ᐊᐱᖅᓱᖃᑦᑕᕐᓂᒃᑯᑦ 

 ᐊᑐᓕᖁᔭᐅᓚᐅᖅᓯᒪᔪᑦ ᐅᑎᕐᕕᒋᓗᒋᑦ ᒪᓕᒐᓕᐅᖅᑎᑦ ᑲᑎᒪᔨᕋᓛᖏᓐᓂ ᒐᕙᒪᒃᑯᑦ ᐊᐅᓚᓂᖏᓐᓄᑦ ᕿᒥᕐᕈᔨᐅᔪᑦ 

 ᐃᖅᑲᓇᐃᔭᖅᑎᑦ ᐃᓕᓴᑎᑕᐅᓗᑎᒃ ᐊᒻᒪᓗ ᐃᖅᑲᓇᐃᔭᕐᕕᖏᑎᒍᑦ ᐱᓕᒻᒪᒃᓴᒃᑲᓐᓂᕆᐊᓕᖏᓐᓂ ᐃᓕᓴᕈᓐᓇᖁᓪᓗᒋᑦ 
 

13.  ᓯᕗᓪᓕᐅᑎᔭᒃᓴᑦ 2021-2022 

 

ᑐᓴᐅᒪᔪᓕᕆᓂᖅ 
 

 ᑐᓴᐅᒪᔾᔪᑎᒃᓴᓂᒃ ᖃᐅᔨᒪᑎᑦᑎᒋᐊᕈᑎᓂᒃᓗ ᐅᖃᐅᓯᕐᒧᑦ ᐱᔪᓐᓇᐅᑎᒋᔭᐅᔪᓂ ᐋᖅᑭᒃᓱᐃᓗᑎᒃ 

 ᐋᖅᑭᒃᓱᐃᓗᑎᒃ ᑐᓴᐅᒪᔭᐅᒃᑲᓐᓂᕈᑎᒃᓴᖏᓐᓂ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓᑕ ᐱᑕᖃᕈᑎᒋᔭᖓᓂᒃ 

 ᓄᓇᓕᖕᓄᑦ ᑎᓴᒪᓄᑦ ᐳᓛᕆᐊᕐᓗᑕ ᐅᖃᐅᓯᖅᑎᒍᑦ ᐱᔪᓐᓇᐅᑏᑦ ᑐᓴᐅᒪᔭᐅᑦᑎᐊᖁᓪᓗᒋᑦ 
  

ᐊᑐᐊᒐᓕᕆᓂᖅ, ᐸᕐᓇᖕᓂᖅ ᐊᒻᒪᓗ ᖃᐅᔨᓴᕈᑎᑦ 
 

 ᐅᔾᔨᖅᓱᐊᕆᓗᒋᑦ ᖃᐅᔨᒪᒋᐊᑦᑎᐊᕐᓗᒋᑦ ᒐᕙᒪᒃᑯᑦ ᑎᒥᖁᑎᒋᔭᖏᑦ ᐅᖃᐅᓯᖅᑎᒍᑦ ᐱᔨᑦᓯᕈᑎᒋᔭᖏᑦ ᑎᑎᖃᑎᒎᖅᑐᑦ 

 ᐅᔾᔨᖅᓱᐊᕆᓗᒋᑦ ᖃᐅᔨᒪᒋᐊᑦᑎᐊᕐᓗᒋᑦ ᒐᕙᒪᒃᑯᑦ ᑎᒥᖁᑎᒋᔭᖏᑦ ᐅᖃᐅᓯᖅᑎᒍᑦ ᐱᔨᑦᓯᕈᑎᒋᔭᖏᑦ ᖃᕋᓴᐅᒃᑯᑦ 

ᐃᑭᐊᖅᑭᕕᖏᑎᒍᑦ ᓴᖅᑭᑎᓯᒪᔭᖏᑎᒍᑦ 

 ᐅᔾᔨᖅᓱᐊᕆᓗᒋᑦ ᖃᐅᔨᒪᒋᐊᑦᑎᐊᕐᓗᒋᑦ ᒐᕙᒪᒃᑯᑦ ᑎᒥᖁᑎᒋᔭᖏᑦ ᐅᖃᐅᓯᖅᑎᒍᑦ ᐱᔨᑦᓯᕈᑎᒋᔭᖏᑦ 

ᖃᕋᓴᐅᔭᒃᑯᑦ ᐃᕐᖐᓐᓇᖅᑕᐅᑎᖏᑎᒍᑦ ᑎᑎᕋᕐᕕᖃᖃᑦᑕᕐᓂᒃᑯᑦ 

 ᑐᓴᖅᑎᓪᓗᒋᑦ ᐃᒻᒥᒃᑰᖅᑐᑦ ᑎᒥᐅᔪᑦ ᑲᑐᔾᔨᖃᑎᒌᓪᓗ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕕᒋᖏᔭᖏᑦ, ᑎᒥᖁᑎᖏᑦ 

ᑎᒥᕈᖅᑎᓯᒪᔭᖏᓪᓗ ᐅᖃᐅᓯᓕᕆᓂᕐᒧᑦ ᐱᔭᕆᐊᖃᕐᓂᐊᓕᖅᑕᖏᓐᓂᒃ ᐊᑐᕐᓗᒍ ᐃᓄᐃᑦ ᐅᖃᐅᓯᖏᓐᓄᑦ 

ᓴᐳᒻᒥᔭᐅᔾᔪᑎ ᐱᖁᔭᖅ ᐃᑲᔪᕐᓗᒋᓪᓗ ᐸᕐᓇᐅᑎᓕᐅᖅᑎᓪᓗᒋᑦ ᐊᑐᓕᖅᑎᑎᕆᕙᓪᓕᐊᑎᓪᓗᒋᓪᓗ ᐃᓄᐃᑦ 

ᐅᖃᐅᓯᖏᓐᓄᑦ ᐸᕐᓇᐅᑎᖏᓐᓂ, ᐊᒻᒪᓗ ᐱᔭᕆᐊᖃᕈᑦᑕ, ᑐᒃᓯᕋᐅᑎᖓ ᐃᑲᔪᖅᑕᐅᔪᒪᓐᓂᖅᐸᑕ ᐃᑲᔪᕐᓗᒋᑦ 

 ᐊᑐᓕᖁᔭᐅᓯᒪᔪᑦ ᒪᓕᒐᓕᐅᖅᑎ ᑲᑎᒪᔨᕋᓛᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ, ᐃᒻᒥᒃᑰᖅᑐᑦ ᐱᓕᕆᔨᒻᒪᕆᑦ 

ᐊᓯᖏᓪᓗ ᑎᒥᕈᖅᑎᓯᒪᔭᖏᓐᓂ 

 ᐃᖅᑲᓇᐃᔭᖅᑎ ᐃᓕᓴᖅᑕᐅᓗᑎᒃ ᐱᓕᒻᒪᒃᓴᑎᑕᐅᓗᑎᒃ ᐊᒻᒪᓗ ᐃᖅᑲᓇᐃᔮᒥᒃᑎᒍᑦ 

ᐱᔪᓐᓇᖅᓯᑎᑕᐅᕙᓪᓕᐊᔾᔪᑎᒃᓴᖏᑎᒍᑦ 

14. ᐊᑭᑐᔫᑎᑐᑦ ᑮᓇᐅᔭᖅᑐᕈᑎᑦ ᒥᒃᓴᐅᓴᒃᓯᒪᔪᑦ ᐊᕐᕌᒍᓄᑦ 2019-2022 

 

                  

  
ᐃᖅᑲᓇᐃᔮᖃᕐᓂᕐᒧᑦ ᓇᐃᓈᕐᓯᒪᔪᑦ 

2018-2019 2019-2020 2020 – 2021 2021 – 2022 

  ᒥᔅᓴᐅᓴᑦᑕᐅᓯᒪᔪᑦ ᐸᕐᓇᑕᐅᓯᒪᔪᑦ ᐸᕐᓇᑕᐅᓯᒪᔪᑦ ᐸᕐᓇᑕᐅᓯᒪᔪᑦ 

    $0 PYs $0 PYs $0 PYs $0 PYs 

  ᐊᐅᓚᑦᑎᕕᒃ ᐊᐅᓚᓂᖏᓪᓗ 

  ᑮᓇᐅᔾᔭᔅᓴᑦ 291 2 286 2 286 2 280 2 

  ᐃᑲᔫᓯᐊᑦ ᐃᑲᔫᑏᓪᓗ —   —   —   —  

  

ᐊᓯᖏᓪᓗ ᐊᐅᓚᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ 
342 

  
342 

  
342 

  
348 

 

  ᑲᑎᑦᑐᒋᑦ 633   628   628   628  

  ᑐᓴᐅᒪᖃᑦᑕᐅᑎᓕᕆᓂᖅ 

  ᑮᓇᐅᔾᔭᔅᓴᑦ 129 1 129 1 129 1 129 1 

  ᐃᑲᔫᓯᐊᑦ ᐃᑲᔫᑏᓪᓗ —   —   —  —   

  

ᐊᓯᖏᓪᓗ ᐊᐅᓚᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ 
30 

  
30 

  
30 

 
30 

 
  ᑲᑎᑦᑐᒋᑦ 159   159   159  159   

  ᐊᑐᐊᒐᑦ, ᐸᕐᓇᐃᓂᖅ ᖃᐅᔨᓴᖅᑕᐅᓯᒪᔪᓪᓗ 

  ᑮᓇᐅᔾᔭᔅᓴᑦ 570 4 575 4 575 4 575 4 

  

ᐃᑲᔫᓯᐊᑦ ᐃᑲᔫᑏᓪᓗ 

ᐊᓯᖏᓪᓗ ᐊᐅᓚᓂᕐᒧᑦ 
— 

  
— 

  
— 

 
— 

  

  ᐋᖅᑭᐅᒪᑎᑦᑎᓂᕐᒧᓪᓗ 48   48   48  48   

  ᑲᑎᑦᑐᒋᑦ 618   623   623  623   

  ᑲᑎᑦᑕᓕᒫᕆᓪᓗᒋᑦ 1 410 7 1 410 7 1 410  1 410 7 

   
                            

 

 

 

 

 

 

 

 

 

 



20 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐅᖄᓚᐅᑎᖓ 

867-975-5080 

ᐊᑭᖃᖏᑦᑐᖅ 1-877-836-2280 

 

ᐃᕐᖐᓐᓈᖅᑕᐅᑎᖓ 

langcom@langcom.nu.ca 

 

ᑐᕌᕈᑎᖓ ᑎᑎᖃᒃᑯᕕᒃᑯᑦ 

ᑎᑎᖃᖃᕐᕕᒃ 416, ᐃᖃᓗᐃᑦ, ᓄᓇᕗᑦ X0A 0H0 

 

ᐊᓪᓚᕝᕕᖓᑕ ᓇᔪᖅᑕᖓ 

630 Queen Elizabeth II Way, ᓇᑎᕋᖓ 3 

(ᖃᒧᑏᒃ ᐃᒡᓗᖁᑎᖓ − ᓄᓇᖃᖅᑳᖅᓯᒪᔪᑦ ᑮᓇᐅᔭᒃᑯᕕᖓ) 

 


